
TGAU mewn Gwyddoniaeth Gymhwysol Ychwanegol 
 

CRYNODEB O’R ASESIAD 
 

Uned 1: Gwyddoniaeth ar Waith (40%) 
Papur Ysgrifenedig:  1 awr  
60 Marc (80 GMU) 
 
Arholiad sydd â haenau.  
 
Mae pob haen yn cynnwys cwestiynau byr, strwythuredig, gorfodol sy’n cael eu 
marcio gan CBAC. 
 
Uned 2: Sgiliau Gwyddonol ar Waith (60%) 
Asesiad dan Reolaeth  
94 Marc (120 GMU) 
 
Asesiad dan reolaeth sy’n cynnwys tair tasg.  Bydd pob tasg yn cael ei dewis o dri 
grŵp (grwpiau A, B a C).  Mae Tasg A yn cynnwys asesiad risg seiliedig ar 
weithgaredd sy’n berthnasol i waith.  Mae Tasgau B a C yn cynnwys ymchwiliadau 
ymarferol. 
 
Caiff y tasgau eu marcio gan y ganolfan a’u safoni gan CBAC. 
 

 
 
CYFLEOEDD ASESU 

 
 Cod Cofrestru Ionawr 2013 a 

phob Ionawr 
wedyn 

Mehefin 2013 a 
phob Mehefin 

wedyn Pwnc Opsiwn* 

Uned 1 
Sylfaenol 

4791 01 neu W1   

Uned 1 
Uwch 

4791 02 neu W2   

Uned 2 4792 01 neu W1   

Dyfarniad y 
Pwnc 4790 SA neu GU   

 
 
* Codau Opsiwn 
 
Ar gyfer unedau: Cyfrwng Saesneg 01 neu 02; Cyfrwng Cymraeg W1 neu W2  
 
Ar gyfer dyfarniad y pwnc: Cyfrwng Saesneg SA; Cyfrwng Cymraeg GU  
 
 

Rhif Achrediad y Cymhwyster: 600/1073/3 

GWYDDONIAETH GYMHWYSOL YCHWANEGOL 

1 RHAGARWEINIAD 
  
 1.1 Sail resymegol 

 
TGAU gradd unigol yw’r cymhwyster TGAU Gwyddoniaeth Gymhwysol Ychwanegol, 
sydd ar wahân i TGAU Gwyddoniaeth A neu Wyddoniaeth B ac mae wedi'i fwriadu ar 
gyfer yr ymgeiswyr hynny sy’n dymuno astudio gwyddoniaeth mewn cyd-destun 
galwedigaethol ar ôl cwrs gwyddoniaeth gyffredinol.  Mae ar gael yn lle TGAU 
Gwyddoniaeth Ychwanegol.  Mae TGAU Gwyddoniaeth Gymhwysol Ychwanegol yn 
galluogi dysgwyr i ddatblygu eu gwybodaeth, eu dealltwriaeth a’u sgiliau mewn 
amrywiol gyd-destunau galwedigaethol sy’n cael eu grwpio dan bedwar pennawd: 
Gwyddoniaeth ac Iechyd, Defnyddiau at Bwrpas, Canfod trwy Wyddoniaeth a 
Chynhyrchu Bwyd ar gyfer y Dyfodol.  Dylai’r cyd-destunau hyn alluogi dysgwyr i 
wneud cysylltiadau ystyrlon rhwng beth maent yn ei ddysgu a sut caiff gwyddoniaeth 
ei defnyddio yn y ‘byd go iawn’ i ddatrys problemau.  Dylent hefyd gael eu hystyried 
fel cyfryngau pwysig i ennyn diddordeb dysgwyr a’u symbylu wrth iddynt astudio 
gwyddoniaeth.  Mae’r fanyleb hon hefyd yn annog dull dysgwr-ganolog o astudio 
gwyddoniaeth gan ganolbwyntio ar ddatblygu sgiliau sy’n allweddol i waith 
gwyddonydd. 
 
Bydd TGAU Gwyddoniaeth Gymhwysol Ychwanegol yn paratoi myfyrwyr at 
astudiaeth bellach ar gwrs galwedigaethol mewn gwyddoniaeth neu mewn pwnc 
perthnasol i wyddoniaeth, neu’n eu paratoi at gyflogaeth neu hyfforddiant pellach 
mewn diwydiant. 
 
Mae’r fanyleb yn cysylltu ag elfennau o gyrsiau NVQ, fel Gweithgareddau Labordy a 
Gweithgareddau Technegol Cysylltiol,Technegwyr Labordy: Gweithio mewn Addysg. 
Mae angen NVQ Lefel 2 fel rhan o Brentisiaeth Fodern Sylfaenol. 

 
 1.2 Nodau a Chanlyniadau Dysgu 
 
 Nodau 
 

Dylai dilyn cwrs TGAU Gwyddoniaeth Gymhwysol Ychwanegol annog myfyrwyr i gael 
eu hysbrydoli, eu symbylu a’u herio drwy ddilyn cwrs astudio eang, cydlynol, 
ymarferol a gwerthfawr sy’n rhoi boddhad. Dylai roi mewnwelediad a phrofiad o sut 
mae gwyddoniaeth yn gweithio, gan ysgogi chwilfrydedd dysgwyr a’u hannog i 
ddatblygu dealltwriaeth o wyddoniaeth, ei chymwysiadau a’i pherthynas â byd 
gwaith.  Dylai baratoi ymgeiswyr i wneud penderfyniadau gwybodus ynghylch 
astudiaethau pellach a chyfleoedd i hyfforddi mewn gwyddoniaeth gymhwysol ac 
ynghylch cyfleoedd gyrfa. 

 
Canlyniadau Dysgu 
 
Rhaid i’r fanyleb mewn TGAU Gwyddoniaeth Gymhwysol Ychwanegol alluogi 
dysgwyr i wneud y canlynol: 
 
• datblygu eu gwybodaeth a’u dealltwriaeth o wyddoniaeth a’i chymwysiadau  
 

• datblygu eu dealltwriaeth o fanteision, anfanteision a risgiau o ddatblygiadau 
gwyddonol ar gyfer diwydiant, yr economi a chymdeithas 

 

• datblygu eu dealltwriaeth o’r angen i fonitro a rheoleiddio gwaith ymarferwyr 
mewn gwyddoniaeth a diwydiannau sy’n gysylltiedig â gwyddoniaeth 

• datblygu eu hymwybyddiaeth o ffactorau risg a’u gallu i asesu risgiau posibl a’u 
rheoli mewn cyd-destunau ymarferol ac yn y gweithle 

 

• datblygu eu dealltwriaeth o sut caiff protocolau gwyddonol a dulliau gweithredu 
safonol eu defnyddio yn y labordy a’r gweithle  

 

• datblygu eu dealltwriaeth o’r broses wyddonol  
 

• datblygu eu sgiliau ymarferol, datrys problemau, ymchwilio a modelu 
gwyddoniaeth a’u dealltwriaeth yn y labordy ac mewn cyd-destunau sy’n 
gysylltiedig â gwaith 

 

• datblygu eu dealltwriaeth o’r perthnasau rhwng data, tystiolaeth ac esboniadau 
a’u gallu i werthuso dulliau gwyddonol, tystiolaeth a chasgliadau  

 

• datblygu eu sgiliau cyfathrebu, mathemategol a thechnolegol mewn cyd-
destunau gwyddonol.  

 
 1.3 Dysgu Blaenorol a Dilyniant 
 

Dylai myfyrwyr sy’n dechrau astudio am TGAU mewn Gwyddoniaeth Gymhwysol 
Ychwanegol fod wedi cyrraedd lefel addysgol gyffredinol sy’n gyfwerth â Lefel 3 y 
Cwricwlwm Cenedlaethol neu Lefel Mynediad 3 yn y Fframwaith Cymwysterau 
Cenedlaethol. 
 
Er nad oes gofyn penodol am ddysgu blaenorol, mae’r fanyleb hon yn adeiladu ar 
Raglenni Astudio Cyfnodau Allweddol 1-3 Gwyddoniaeth. 
 
Cymwysterau cyffredinol yw TGAU, sy’n galluogi ymgeiswyr i fynd ymlaen naill ai’n 
syth i gyflogaeth, neu i ennill cymwysterau pellach. 
 
Bydd llawer o ymgeiswyr sy’n mynd i gyflogaeth gydag un neu ragor o gymwysterau 
TGAU yn dilyn hyfforddiant neu astudiaethau pellach yn rhan amser gyda 
chefnogaeth eu cyflogwyr.  Bydd mynd ymlaen i astudio ymhellach ar ôl TGAU yn 
dibynnu ar nifer a natur y graddau a gafodd eu hennill.  Gall ymgeiswyr sydd â 
graddau priodol fynd ymlaen i gymwysterau Lefel 3. 

 
 1.4 Cydraddoldeb ac Asesu Teg 
 

Yn aml bydd TGAU yn gofyn am asesu amrywiaeth eang o gymwyseddau. Y rheswm 
yw eu bod yn gymwysterau cyffredinol ac felly yn paratoi ymgeiswyr at amrywiaeth 
eang o alwedigaethau a chyrsiau o safon uwch. 
 
Cafodd y meini prawf cymhwyster a phwnc TGAU diwygiedig eu hadolygu i weld a 
oedd unrhyw rai o’r cymwyseddau sy’n ofynnol gan y pwnc yn creu rhwystr posibl i 
unrhyw ymgeiswyr anabl. Os felly, cafodd y sefyllfa ei hadolygu eto i sicrhau na 
fyddai cymwyseddau o’r fath yn cael eu cynnwys ond lle roedd hynny’n hanfodol i’r 
pwnc. Trafodwyd casgliadau’r broses hon gyda grwpiau anabledd a phobl anabl. 
 
Mae addasiadau rhesymol yn cael eu gwneud ar gyfer ymgeiswyr anabl fel bod yr 
asesiadau o fewn eu cyrraedd. Am y rheswm hwn, ychydig iawn o ymgeiswyr fydd yn 
cael eu hatal yn llwyr rhag  unrhyw ran o’r asesiad. Mae gwybodaeth am addasiadau 
rhesymol i’w chael yn nogfen y Cyd-gyngor Cymwysterau Trefniadau Mynediad, 
Addasiadau Rhesymol ac 
Ystyriaeth Arbennig (www.cbac.co.uk/uploads/publications/2018.pdf). Mae’r ddogfen 
hon ar gael ar wefan y Cyd-gyngor Cymwysterau (JCQ) (www.jcq.org.uk) yn 
Saesneg ac yn Gymraeg ar wefan CBAC (www.cbac.co.uk). 
 

http://www.cbac.co.uk/uploads/publications/2018.pdf
http://www.jcq.org.uk/

Efallai y bydd ymgeiswyr na fydd rhan sylweddol o’r asesiad o fewn eu cyrraedd o 
hyd, hyd yn oed ar ôl archwilio pob posibilrwydd trwy addasiadau rhesymol, yn dal i 
allu derbyn dyfarniad. Byddent yn cael gradd ar sail y rhannau o’r asesiad yr oeddent 
wedi'u cymeryd a byddai’n cael ei nodi ar eu tystysgrif nad yw’r holl gymwyseddau 
wedi’u cyflawni. Bydd hyn yn parhau i gael ei adolygu ac efallai y caiff ei newid yn y 
dyfodol. 
 

 1.5 Codau Dosbarthu 
 
 Mae cod dosbarthu cenedlaethol yn cael ei roi i bob manyleb sy’n nodi i ba faes 

pynciol y mae’n perthyn. Y cod dosbarthu ar gyfer y fanyleb hon yw 1670. 
 

Dylai canolfannau nodi, yn achos yr ymgeiswyr hynny sy’n cofrestru am fwy nag un 
cymhwyster TGAU gyda’r un cod dosbarthu, mai un radd yn unig (yr uchaf) sy'n cael 
ei chyfrif at ddibenion Tablau Perfformiad Ysgolion a Cholegau. 
 
Gall canolfannau gynghori ymgeiswyr, os byddant yn dilyn dwy fanyleb â’r un cod 
dosbarthu, y bydd ysgolion a cholegau yn debygol iawn o farnu eu bod wedi cyflawni 
un yn unig o’r ddwy TGAU. Efallai mai hon fydd y farn hefyd os bydd ymgeiswyr yn 
dilyn dwy fanyleb TGAU sydd â chodau dosbarthu gwahanol ond sydd â gorgyffwrdd 
sylweddol o ran cynnwys. Dylai ymgeiswyr sydd ag unrhyw amheuon ynghylch eu 
cyfuniadau o bynciau gysylltu â’r sefydliad y dymunant symud ymlaen iddo cyn 
cychwyn ar eu rhaglenni. 

1.3 Symudiad a’r corff dynol 
 

Mae gan staff meddygol fel meddygon a ffisiotherapyddion, yn ogystal â 
gwyddonwyr chwaraeon, ddiddordeb mewn symudiad.  Os ydym am ddeall 
symudiad mae angen i ni wybod sut mae’r brif system nerfol yn anfon 
gwybodaeth i achosi symudiad a sut mae cymalau yn gweithio i hwyluso’r 
symudiad hwnnw.  Efallai y gall anaf neu glefyd amharu ar symudiad cymal a 
bydd angen ymyrraeth feddygol.  Efallai y bydd gwyddonydd chwaraeon yn 
dymuno dadansoddi symudiad athletwr er mwyn deall sut y gellid gwella ei 
berfformiad.  Mae’r testun hwn yn eich cyflwyno i’r wyddoniaeth hanfodol 
sydd ei hangen i ddeall symudiad yn y corff dynol. 

 
 Mae angen i chi: 

 
1.3.1 deall bod cyhyrau yn cyfangu wrth ymateb i signalau gan y system 

nerfol, sy’n cynnwys y brif system nerfol (yr ymennydd a madruddyn y 
cefn) a’r system nerfol berifferol.  Mae ysgogiadau nerfol yn drydanol 
yn bennaf ac yn cael eu cludo mewn nerfgelloedd, neu niwronau. 

 
1.3.2 disgrifio gweithred cyhyrau gwrthweithiol (e.e. cyhyryn deuben a 

chyhyryn triphen). 
 
1.3.3 deall swyddogaeth cyhyrau wrth symud esgyrn, sy’n gweithredu fel 

liferi syml (e.e. y fraich) a defnyddio’r hafaliad: 
 

moment = grym x pellter perpendicwlar rhwng grym a’r pwynt troi 

 
1.3.4 gwybod adeiledd cymal synofaidd a’i rannau (cartilag, gewynnau, hylif 

synofaidd a philen synofaidd). 
 
1.3.5 deall swyddogaeth cartilag, hylif synofaidd a gewynnau mewn cymal 

synofaidd. 
 
1.3.6 deall y gall clefyd (cyfyngir hyn i osteoarthritis) ac anaf (e.e. gewynnau 

yn cael eu rhwygo) achosi cyfyngiad ar symudiad cymalau.  Gall y 
corff ei drwsio ei hun ond gallai gymryd amser hir i wella ar ôl rhai 
anafiadau.  Sylweddoli bod modd gosod cymalau artiffisial yn lle 
cymalau sydd wedi’u niweidio’n ddrwg. 

 
1.3.7 dadansoddi symudiad (cerdded, rhedeg, beicio) gan ddefnyddio 

graffiau pellter-amser a chyflymder-amser. 
 
1.3.8 dewis a defnyddio’r hafaliadau 
 

buanedd  =  pellter 
          amser 

 
cyflymiad (neu arafiad)  =  newid mewn cyflymder 

          amser 
 
1.3.9 defnyddio graffiau cyflymder-amser i gyfrifo cyflymiad a phellter sydd 

wedi’i deithio. 

1.3.10 dehongli gwybodaeth am fodelu a monitro cyfresi o symudiadau 
penodol (e.e. fideos arafu lluniau, fframiau ffotograffig o 
symudiad) i wella perfformiad mewn chwaraeon. 

 
1.4 Monitro a gwella iechyd a ffitrwydd 
 

Er mwyn asesu ffitrwydd ac iechyd, bydd ymarferwyr yn aml yn dechrau trwy 
gymryd hanes meddygol manwl rhywun.  Bydd hyn yn eu helpu i wneud 
penderfyniadau ynghylch unrhyw brofion pellach y bydd angen eu gwneud, 
efallai.  Gall y wybodaeth hon eu helpu i benderfynu ar y rhaglen iechyd neu 
adferiad sy’n fwyaf priodol i’r unigolyn. 

 
 Mae angen i chi: 

 
1.4.1 disgrifio sut mae gwybodaeth sylfaenol yn cael ei chasglu mewn 

asesiad iechyd neu ffitrwydd cychwynnol (cyfradd curiad y galon, 
tymheredd, pwysedd gwaed, taldra, màs y corff, ffitrwydd aerobig, 
rhyw, oed, hanes meddygol y teulu / yr unigolyn). 

 
1.4.2 deall y gall ffactorau yn ffordd pobl o fyw (e.e. bwyd, alcohol, ysmygu, 

ymarfer corff a straen) effeithio’n andwyol ar eu hiechyd a’u ffitrwydd. 
 
1.4.3 deall effeithiau tymor byr a hirdymor yfed gormod o alcohol ar y corff.  

Bod yn ymwybodol y gall unigolion ddod yn gaeth i alcohol hefyd. 
 

  Tymor byr 
Mae alcohol yn tawelu’r brif system nerfol.  Mae’n amharu ar 
gyfathrebu rhwng nerfgelloedd, trwy ryngweithio â’r derbynyddion 
mewn rhai celloedd.  Oherwydd hyn, gall yfed gormod o alcohol 
achosi aneglurder ar y lleferydd, siarad gormod, tarfu ar gwsg, cyfog a 
chwydu. 
 
Hirdymor 
Gall yfed gormod o alcohol niweidio’r organau mewnol.  Cyfyngir yr 
enghreifftiau i sirosis yr afu/iau (sef creithio’r afu/iau yn 
anwrthdroadwy).  Mae celloedd iach yr afu/iau yn marw ac mae 
meinwe ffibrog yn cymryd lle’r celloedd marw.  Nid yw’r afu/iau yn 
gallu cyflawni ei swyddogaethau (h.y. metaboleiddio carbohydradau, 
proteinau a brasterau, dadwenwyno ac ysgarthu cynhyrchion 
gwastraff o’r corff) mor effeithiol mwyach. 
 

1.4.4 deall mai bwriad argymhellion y GIG o ran yfed alcohol yw lleihau’r 
risg o niwed hirdymor gan alcohol. 

 
1.4.5 esbonio pam mae angen cofnodi gwybodaeth feddygol bersonol neu 

wybodaeth am ffitrwydd unigolyn, ei chadw a sicrhau ei bod ar gael i 
bobl eraill yn nhîm yr ymarferwyr iechyd neu ffitrwydd.  Dangos 
ymwybyddiaeth o oblygiadau moesegol cofnodi gwybodaeth. 

 
1.4.6 gallu gwneud mesuriadau priodol i fonitro cyfradd curiad y galon, y 

gyfradd anadlu a’r amser adfer.  Dehongli data ar gyfraddau curiad y 
galon, anadlu ac adfer. 

 
1.4.7 defnyddio data i gyfrifo cyfraddau curiad y galon, anadlu ac adfer. 

1.4.8 gallu cyfrifo anghenion egni dyddiol ac Indecs Màs y Corff (BMI) o 
fesuriadau o fàs (kg) a thaldra (m) gan ddefnyddio’r gymhareb 
màs/taldra 2.  

 

Indecs Màs y Corff =  màs 
                                         taldra2 

 
1.4.9 gallu dehongli data indecs màs y corff ac ystyr y categorïau.  Bod yn 

ymwybodol o gyfyngiadau indecs màs y corff, yn enwedig i blant ac 
athletwyr fel chwaraewyr rygbi, codwyr pwysau ayb. 

 
1.4.10 disgrifio elfennau allweddol rhaglen hyfforddiant (ymarfer aerobig, 

ymarfer y cyhyrau, ymestyn, sefydlogrwydd craidd, cydbwysedd) 
sydd wedi’i llunio i wella ffitrwydd cyffredinol. 

 
1.4.11 defnyddio data i asesu iechyd neu ffitrwydd unigolyn. 
 

Dylid gwneud gwaith ymarferol yng nghyd-destun y testun.  Gall gwaith ymarferol 
gynnwys: 
 
• datblygu rhaglenni ffitrwydd  

 
• monitro’r newidiadau sy’n digwydd yn y corff yn ystod ymarfer ac ar ôl ymarfer 

 
• gwneud mesuriadau llinell sylfaenol fel taldra, pwysau, indecs màs y corff, 

cyfradd curiad y galon, cyfradd anadlu, cyfanswm cynhwysedd yr ysgyfaint a’r 
cyfaint cyfnewid, a monitro’r newidiadau ffisiolegol hyn yn ystod ymarfer ac ar ôl 
ymarfer 
 

• cyfrifo’r gyfradd adfer ar ôl gwahanol feintiau o ymarfer aerobig  
 

• defnyddio fideo i ddadansoddi symudiad (cerdded, rhedeg) 
 

• llunio graffiau cyflymder-amser, pellter o ddata amser real (e.e. athletwr yn 
rhedeg 200 m). 

 Testun 2. Defnyddiau at Bwrpas 
 

Er mwyn adeiladu neu lunio unrhyw wrthrych mae angen i ni wneud penderfyniadau 
am y defnyddiau y bydd angen eu defnyddio. Gall dewis y defnyddiau cywir gael 
effaith fawr ar lwyddiant a pherfformiad y gwrthrych.  Yn y testun hwn byddwn yn 
ystyried sut y gall deall defnyddiau wella ein bywydau. 

 
2.1  Pobl, mudiadau a diwydiant  

Mae llawer o bobl yn gweithio mewn diwydiant cynhyrchu, sydd i gyd yn 
dibynnu ar ddefnyddio defnyddiau i wneud cynhyrchion.  Mae’r diwydiannau 
hyn yn gwneud cyfraniad economaidd sylweddol i’n cymdeithas.  Mae angen 
rheoleiddio cynhyrchu nwyddau hefyd er mwyn diogelu defnyddwyr.  Gwneir 
hyn gan bobl a mudiadau sy’n gwirio safonau’r eitemau rydym yn eu prynu a’u 
defnyddio. 
 

Mae angen i chi: 
 
2.1.1 ddeall bod gwyddonwyr defnyddiau yn helpu i ddatblygu a chynhyrchu 

defnyddiau a chynhyrchion newydd. 
 
2.1.2 deall sut y gall gwyddonwyr roi prawf ar gynhyrchion newydd i weld a 

ydynt yn addas i’w diben ac o ansawdd da, yn ddiogel ac yn gyson. 
 
2.1.3 esbonio’r angen am safonau ar gyfer cynhyrchion (cyfyngir hyn i 

ansawdd, diogelwch a chysondeb). 
 
2.1.4 cydnabod cyfraniad economaidd diwydiannau sy’n seiliedig ar 

ddefnyddiau (megis y diwydiannau gweithgynhyrchu ceir, awyrofod a 
dur) i’r economi lleol a chenedlaethol. 

 
2.2  Dewis defnyddiau at bwrpas 

 
Os ydym am ddewis y defnydd cywir at bwrpas mae angen i ni fod â 
gwybodaeth dda am ddefnyddiau a’u priodweddau.  Yn yr adran hon byddwn 
yn ystyried sut mae priodweddau defnydd yn ei wneud yn addas i’r pwrpas. 
 
 
Nodyn i’r Athro 
 
Yn yr adran hon disgwylir i ymgeiswyr allu cymhwyso eu gwybodaeth a’u 
dealltwriaeth o ddefnyddiau yn y meysydd canlynol: 
 
Dillad Dillad, gan gynnwys dillad chwaraeon, dillad gwarchod ac 

esgidiau. 
 
Chwaraeon Clybiau, racedi, fframiau beic, offer gwarchod (e.e. helm 

beic).   
 
Cludiant Rhannau o gyrff ceir/awyrennau/cychod, rhannau ar gyfer 

rocedi a gwennol ofod, rhannau o beiriannau. 
 
Defnyddiau Meddygol Cymalau gosod orthopaedig, prosthesis, dannedd 

gosod, offer llawfeddygol. 
 
Mae Tablau 2.3 a 2.4 yn rhestru defnyddiau allweddol gydag enghreifftiau o 
sut maent yn cael eu defnyddio. 

Mae angen i chi: 
 
2.2.1  gwybod sut mae’r termau canlynol yn cael eu defnyddio i ddisgrifio 

priodweddau defnyddiau: 
• anhyblygedd/hyblygrwydd 
• gwydnwch/breuder 
• cryfder tynnol (torri)  
• caledwch 
• dwysedd 
• gwydnwch 
• dargludedd thermol  
• dargludedd trydanol. 

 
2.2.2 gwybod sut i brofi defnyddiau am eu cryfder tynnol, eu caledwch, eu 

dwysedd, eu dargludedd trydanol a’u gallu lladd sioc. 
 
2.2.3 galw i gof brif ddosbarthiadau defnyddiau (metelau ac aloeon, 

polymerau, defnyddiau ceramig, cyfansawdd).  Rhoi enghreifftiau o 
bob dosbarth o ddefnydd. 

 
2.2.4 esbonio priodweddau metelau a pholymerau yn nhermau modelau 

bondio (gweler tabl 2.2). 
 
2.2.5 sylweddoli bod eithriadau pwysig i briodweddau cyffredinol metelau a 

pholymerau (e.e. mae plwm yn fetel meddal; mae mercwri yn hylif ar 
dymheredd ystafell, mae Kevlar® yn gymharol galed a chryf). 

 
2.2.6 gwybod bod aloi yn gymysgedd o ddwy elfen, gan gynnwys un metel.  

Esbonio’r gwahaniaeth o ran hydrinedd, caledwch a chryfder aloeon a 
metelau pur. 

 
2.2.7 gwybod bod defnydd cyfansawdd yn cael ei wneud o ddau neu ragor 

o ddefnyddiau wedi’u cyfuno yn y fath fodd fel bod modd 
gwahaniaethu’n hawdd rhwng y defnyddiau unigol.  Sylweddoli bod 
pren, pren haenog, ffibr gwydr, defnyddiau cyfansawdd ffibr carbon a 
choncrit yn enghreifftiau o ddefnyddiau cyfansawdd. 

 
2.2.8 disgrifio priodweddau defnyddiau cyfansawdd ac esbonio 

priodweddau defnyddiau cyfansawdd yn nhermau priodweddau eu 
cydrannau. 

 
2.2.9 esbonio pan mae priodweddau mecanyddol defnyddiau cyfansawdd 

sy’n seiliedig ar ffibrau yn dibynnu ar gyfeiriad grym sy’n cael ei roi. 
 
2.2.10 gwybod bod defnydd clyfar yn gallu newid ei briodweddau mewn 

ymateb i ysgogiad allanol.  Esbonio sut mae priodweddau Lycra®.  
Thinsulate®, Kevlar® a Gore-Tex® yn gwneud y defnyddiau’n addas 
i’r pwrpas.  Egluro priodweddau’r defnyddiau hyn yn nhermau eu 
hadeiledd (gweler tabl 2.3). 

2.2.11 defnyddio’r perthnasau canlynol i gymharu defnyddiau: 
 

Dwysedd =     màs (g) 
cyfaint (cm3) 

 
 

Diriant (N/cm2)  =               grym (N) 
arwynebedd trawstoriadol (cm2) 

 
 

Deddf Hooke 
Grym =  Cysonyn  ×  Estyniad 

(N)          (N/cm)          (cm) 
 

 
 
2.2.12  gallu dehongli data (gallu lladd sioc, cryfder y defnydd, dwysedd, 

hyblygrwydd, gallu gwrthsefyll cyrydiad, anadweithedd biolegol, 
priodweddau dargludo trydan ac ynysu) i asesu pa mor addas yw 
defnydd i’r pwrpas. 

 
2.2.13 rhoi enghreifftiau o ddefnyddiau sy’n cael eu defnyddio mewn offer 

chwaraeon, dillad, rhannau ceir/awyrennau a meddyginiaethau 
(gweler tablau 2.3 a 2.4). 

 
2.2.14 esbonio sut mae defnyddiau yn cael eu dewis ar gyfer swyddogaeth 

arbennig a pham mae hyn wedi newid dros amser.  Dylai’r esboniad 
pam y dewisir defnydd fod yn nhermau priodweddau’r defnyddiau 
sydd ar gael, eu cost, eu heffaith ar yr amgylchedd a’u gwydnwch a’u 
cynaliadwyedd. 

 
2.2.15 esbonio pam mai cyfuniad o briodweddau sydd yn aml yn 

gwneud defnydd yn addas i swyddogaeth arbennig. 

Tabl 2.2 

Defnydd Priodweddau 
cyffredinol Model o’r bondio Esboniad o’r priodweddau 

Metelau • Cryfder tynnol 
uchel 

• Dargludyddion 
thermol a 
thrydanol da  

• Hydrin 
• Caled 

Canolau positif wedi’u 
pacio’n dynn mewn môr o 
electronau. Mae’r grym 
electrostatig rhwng y canolau 
positif a’r electronau yn dal y 
metel ynghyd. 

 

Dargludedd trydanol yn nhermau 
electronau rhydd sy’n gallu symud 
trwy’r adeiledd. 
Hydrin. Nid oes bondiau anhyblyg, 
sy’n golygu bod haenau yn gallu llithro 
dros ei gilydd. 
Caledwch. Mae’r atomau wedi’u 
pacio’n dynn ac felly mae’n anodd 
treiddio i mewn i’r adeiledd. 

Polymerau • Gallant fod yn 
hyblyg neu’n 
anhyblyg gan 
ddibynnu ar sut 
maent yn cael eu 
gwneud 

• Mae’r rhan fwyaf o 
bolymerau yn 
anadweithiol yn 
fiolegol 

• Dargludyddion 
thermol / trydanol 
gwael 

Model syml o gadwynau hir 
wedi ymgordeddu. 

Mae polymerau, (e.e. poly(ethen)) yn 
cynnwys moleciwlau hir sy’n gorwedd 
ochr yn ochr. Gallant lithro heibio ei 
gilydd, gan wneud y defnydd yn 
hyblyg. 
Mae grymoedd atynnu gwannach 
rhwng cadwynau byr polymerau na 
rhai hirach. Gwneir defnydd cryfach 
trwy wneud cadwynau’r polymer yn 
hirach. 
Gellir cysylltu cadwynau ynghyd yn 
gemegol (trawsgysylltu). Yna ni all 
moleciwlau’r polymer lithro dros ei 
gilydd. Mae hyn yn gwneud y 
defnyddiau’n gryfach a llai hyblyg. 
Mae hefyd yn rhoi ymdoddbwyntiau 
uwch i’r defnyddiau. 

 
Tabl 2.3 
Defnydd Priodweddau a sut maent yn cael eu 

defnyddio Adeiledd a phriodweddau 

Lycra®  Ffibr artiffisial sy’n gallu ymestyn yw hwn 
sy’n cael ei ddefnyddio i wneud dillad 
chwaraeon. Mae’n cael ei gyfuno â ffibrau 
eraill i wneud dillad cyffyrddus sy’n ffitio’n 
glyd. 
Mae Lycra® yn ysgafn ond nid yw’n cael ei 
ddifrodi gan olau haul, chwys na 
glanedyddion. 

Mae’r moleciwlau yn cynnwys rhan sy’n gallu 
ymestyn ac sy’n gwneud y defnydd yn feddal 
ac yn debyg i rwber, a rhan anhyblyg sy’n ei 
wneud yn fwy gwydn na rwber. 

Thinsulate
®  

Defnyddir ffibrau Thinsulate® i wneud dillad 
yn gynnes. Nid yw’r ffibrau’n amsugno fawr 
ddim dŵr ac felly byddant yn dal i’ch cadw’n 
gynnes os bydd y dillad yn gwlychu. 
 

Mae ffibrau Thinsulate® yn deneuach o 
lawer na’r rhan fwyaf o ffibrau artiffisial eraill. 
Mae’r ffibrau yn ffurfio gwe ddwys o glymau 
sy’n dal aer ac yn adlewyrchu gwres. Mae 
hyn yn lleihau’r gwres sy’n cael ei golli. 

Kevlar® Ffibr artiffisial cryf iawn a chymharol ysgafn 
yw Kevlar®. 
Nid yw’n ymdoddi ac mae ganddo 
dymheredd dadelfennu uchel. 
Mae’n cael ei wehyddu i wneud defnydd sy’n 
cael ei ddefnyddio i wneud arfwisg ysgafn a 
hyblyg. Mae hefyd yn cael ei ddefnyddio i 
wneud platiau arfogaeth mewn peiriannau 
awyrennau a cherbydau arfog.

Mae Kevlar® yn gryf a gwydn oherwydd bod 
ei adeiledd cemegol yn ei alluogi i ffurfio 
rhodenni bychain iawn sy’n pacio’n agos at 
ei gilydd ac mae’r ‘rhodenni moleciwlaidd’ 
hyn yn ffurfio bondiau ychwanegol 
rhyngddynt. 

Gore-Tex®  Ffabrig yw Gore-Tex® a ddyluniwyd i’ch 
cadw’n sych yn y glaw heb fod yn chwyslyd. 

Mae Gore-Tex® yn cynnwys haen o blastig 
yn seiliedig ar y polymer PTFE. Mae’n 
cynnwys llawer iawn o dyllau bach iawn o’r 
enw mandyllau. Mae pob mandwll yn rhy 
fach i ddefnynnau o ddŵr fynd trwodd ond 
mae’n ddigon mawr i foleciwlau dŵr o chwys 
fynd trwodd. Mae hyn yn gwneud ffabrig 'sy’n 
gallu anadlu'.

Tabl 2.4 

Defnyddiau Enghreifftiau o sut maent yn cael eu defnyddio 

Pren Defnyddid pren yn y gorffennol i wneud coesau clybiau golff, 
racedi tennis a chychod. 

Aloeon dur / Dur gwrthstaen Fframiau beiciau, rhannau o gyrff ceir, pennau clybiau golff. 

Aloeon alwminiwm  Fframiau beiciau, racedi tennis, pennau clybiau golff, cyrff 
awyrennau. 

Titaniwm Fframiau beiciau, pennau clybiau golff, peiriannau awyrennau, 
cymalau pelen a chrau cluniau, offer llawfeddygol. 

Defnyddiau cyfansawdd Fframiau beiciau, tu allan helmau beicio, coesau clybiau golff. 

Mae defnyddiau cyfansawdd hefyd yn cael eu defnyddio i wneud 
rhannau o awyrennau gan gynnwys adenydd ac weithiau 
fframiau’r awyren gyfan a chychod. 

Defnyddiau ceramig Teils ar y wennol ofod, plygiau tanio, trawsnewidyddion catalytig. 

Polymerau Y leinin o bolymer sbyngaidd mewn helmau beicio (polystyren 
ymledol yn aml). 

Kevlar – Tarian sy’n gwrthsefyll shrapnel mewn peiriannau 
awyrennau jet, esgidiau chwaraeon. 

Mewnblaniadau a phrosthetigau. 

 
Dylid gosod gwaith ymarferol yng nghyd-destun y testun a gellir ei seilio ar wahanol 
briodweddau defnyddiau a’u haddasrwydd at wahanol swyddogaethau: 

• profi esgidiau / esgidiau ymarfer a’u haddasrwydd at wahanol chwaraeon 

• profi defnyddiau am swyddogaeth arbennig e.e. gafael ar gyfer teiars, esgidiau 

• profi defnyddiau offer chwaraeon e.e. raced tennis, clwb golff 

• profi defnyddiau dillad am eu gallu i helpu i reoli tymheredd (ynysiad ayb.) 

• mesur dwysedd a chryfder defnyddiau i asesu eu haddasrwydd at gymhwysiad arbennig 

• profi gallu defnyddiau i ladd sioc (i’w defnyddio mewn offer gwarchod) 

• gwneud aloi a phrofi ei briodweddau 

• gwneud plastig o startsh tatws 

• gwneud plastig thermosodol. 

Testun 3: Canfod trwy Wyddoniaeth 
 
Mae gwyddonwyr dadansoddol yn gweithio mewn amrywiaeth eang o wahanol 
ddiwydiannau ac asiantaethau e.e. y Gwasanaeth Gwyddoniaeth Fforensig, cwmnïau 
dŵr, Asiantaeth yr Amgylchedd, labordai meddygol a chwmnïau fferyllol.  Yn y testun 
hwn byddwch yn datblygu eich gwybodaeth a’ch dealltwriaeth o waith gwyddonwyr 
dadansoddol a sut maent yn cael eu defnyddio i ddatrys problemau, yn enwedig yng 
nghyd-destunau gwyddoniaeth ddadansoddol a fforensig.    
 
3.1 Pobl a dulliau gweithredu 

Mae’n bwysig bod labordai dadansoddol yn cynnig gwasanaethau dibynadwy. 
Oherwydd hyn maent yn cael eu rheoli’n ofalus i sicrhau eu bod yn dilyn 
dulliau gweithredu safonol yn ofalus, gydag offer sydd wedi'u graddnodi yn 
gywir. Caiff labordai cyhoeddus eu hachredu i sicrhau bod set o safonau yn 
cael eu cynnal.  

 
Mae angen i chi: 

 
3.1.1 gwybod un enghraifft o swyddogaeth pobl sydd ag arbenigedd 

gwyddonol ac a gyflogir ym mhob un o’r canlynol: gwarchod yr 
amgylchedd, amddiffyn defnyddwyr a gorfodi’r gyfraith (e.e. 
Swyddogion Gwarchod yr Amgylchedd, Dadansoddwyr Iechyd y 
Cyhoedd a Swyddogion Safle Trosedd). 

3.1.2 esbonio pam mae system achredu ar gyfer labordai cyhoeddus. 
3.1.3 sylweddoli pwysigrwydd gwirio’n rheolaidd a chynnal a chadw offer 

labordy. 
 
3.2  Y cefndir gwyddonol 
 

Er mwyn deall sut y gallwch ddadansoddi samplau yn fanwl gywir mae angen 
i chi wybod rhywfaint o’r cefndir gwyddonol. Rydych eisoes wedi dysgu rhai 
o’r syniadau hanfodol mewn rhannau eraill o’r cwrs ond dyma restr o 
wyddoniaeth ychwanegol y mae angen i chi fod yn gyfarwydd â hi er mwyn 
cwblhau’r rhan hon. 

 
Mae angen i chi: 

 
3.2.1 gwybod bod metel ac anfetel yn gallu bondio ynghyd gan ffurfio 

cyfansoddyn ïonig. Mae cyfansoddion ïonig yn cynnwys ïonau metel 
positif ac ïonau anfetel negatif sy’n cael eu dal ynghyd gan atyniad 
electrostatig cryf. 

 
3.2.2 esbonio pam mae gan gyfansoddion ïonig ymdoddbwyntiau uchel.  

 
3.2.3 sylweddoli bod llawer o gyfansoddion ïonig (ond nid pob un) yn 

hydawdd mewn dŵr. 
 

3.2.4 deall bod adwaith dyddodiad yn digwydd pan gaiff dau wahanol 
hydoddiant, yn cynnwys ïonau hydawdd, eu cymysgu gan ffurfio 
cyfansoddyn anhydawdd. Nodi enw’r gwaddod o gael gwybodaeth am 
hydoddedd y cyfansoddion. 

3.2.5 gwybod bod atomau anfetel yn gallu bondio ag atomau anfetel eraill 
gan ffurfio moleciwlau lle mae’r atomau yn cael eu dal ynghyd gan 
fondiau cofalent. 

 
3.2.6 deall bod y bond rhwng atomau o fewn moleciwl yn gryf ond bod y 

grymoedd rhwng moleciwlau yn wan. 
 
3.2.7 esbonio’r ymdoddbwynt a’r berwbwynt isel sydd gan lawer o 

gyfansoddion yn nhermau’r grymoedd gwan rhwng moleciwlau. 
 
3.2.8 gwybod symbolau’r elfennau a gallu gweithio allan fformiwlâu 

cyfansoddion syml. 
 
3.2.9 gwybod mai màs atomig cymharol elfen yw màs elfen o’i 

gymharu â màs elfennau eraill. 
 
3.2.10 cyfrifo’r màs fformiwla cymharol o fasau atomig cymharol a fformiwla 

cyfansoddyn. 
 
3.2.11  gwybod ein bod yn galw màs fformiwla cymharol cyfansoddyn mewn 

gramau yn un môl o’r sylwedd. 
 
3.2.12 deall bod y môl yn ein galluogi i gyfrif gronynnau (atomau, 

moleciwlau).  
 
3.2.13 cyfrifo nifer y molau o’r màs a’r màs fformiwla cymharol. 
 
3.2.14 deall bod y cnewyllyn ymhob cell yn cynnwys DNA.  Gellir defnyddio 

dadansoddi trwy ‘broffilio genetig’ i ddangos y tebygrwydd rhwng dau 
sampl DNA, er enghraifft mewn achosion troseddol ac achosion 
tadolaeth.  Gwybod bod DNA yn unigryw i unigolion (heblaw gefeilliaid 
unfath). 

 
3.3 Gwaith dadansoddi 

 
Yn yr adran hon byddwch yn dysgu am rai o’r technegau sy’n cael eu 
defnyddio gan wyddonwyr dadansoddol i ddadansoddi defnyddiau a samplau. 
Mae enghreifftiau o gyd-destunau priodol lle mae disgwyl i chi ddefnyddio 
technegau dadansoddol yn cynnwys dadansoddiad fforensig, dadansoddiad 
amgylcheddol, dadansoddiad  iechyd y cyhoedd, labordai meddygol a 
gwyddor bwyd. 
 
 
Nodyn i’r Athro 
 
Mae’r technegau dadansoddol, sut i’w defnyddio a’r cyfrifiadau / 
dehongliadau yn gyfyngedig i dabl 3.3 ar dudalennau 23 a 24. Mae’r tabl 
hefyd yn rhoi enghreifftiau o gyd-destunau yn defnyddio’r profion hyn. 
 

 
Mae angen i chi: 
 
3.3.1 esbonio sut mae samplau cynrychioladol yn gallu cael eu casglu i’w 

dadansoddi (e.e. samplau dŵr o nentydd/afonydd, safleoedd tirlenwi 
neu gyflenwadau dŵr domestig). 

 
3.3.2 nodi’r wybodaeth sydd ei hangen wrth gasglu a storio samplau i’w 

dadansoddi (e.e. samplau dŵr). 

3.3.3 esbonio sut i atal sampl rhag dirywio neu gael ei halogi (samplau dŵr 
o nentydd/afonydd neu gyflenwadau dŵr domestig). 

 
3.3.4 gwybod y gwahaniaeth rhwng dadansoddi ansoddol a meintiol. 
 
3.3.5 disgrifio sut caiff cromatograffaeth papur, cromatograffaeth nwy a 

chromatograffaeth hylif perfformiad uchel eu defnyddio i adnabod 
a/neu gwahanu sylweddau sy’n bresennol mewn cymysgedd a rhoi 
enghreifftiau o sut maent yn cael eu defnyddio. 

 
3.3.6 gwybod bod sylweddau’n cael eu gwahanu mewn cromatograffaeth 

trwy symudiad hydoddydd (y wedd symudol) dros gyfrwng (y wedd 
sefydlog). 

 
3.3.7 esbonio sut mae moleciwlau yn cael eu gwahanu mewn 

cromatograffaeth yn nhermau’r gwahaniaethau rhwng atyniad 
cymharol gwahanol foleciwlau at y wedd symudol a’r wedd 
sefydlog. 

 
3.3.8 awgrymu techneg addas i ddadansoddi sampl ac esbonio pam rydych 

yn dewis y dechneg honno (cyfyngir y technegau i’r rhai yn nhabl 3.3). 
 
3.3.9 gallu cynnal dadansoddiad (titradiad asid-bas, profion fflam, 

adweithiau gwaddod, profion cemegol pellach, cromatograffaeth 
papur, microsgopeg, o dabl 3.3). 

 
3.3.10 gallu dangos data o dechneg ddadansoddol ar ffurf addas (tabl, graff 

bar, graff llinell). 
 
3.3.11 gallu defnyddio a dehongli data o ymchwiliadau dadansoddol i ddod i 

gasgliadau dilys. (Cyfyngir y technegau dadansoddol a’u 
dehongliadau i’r rhai gofynnol yn nhabl 3.3). 

 
3.3.12 gallu gwneud cyfrifiadau gan ddefnyddio canlyniadau titradiadau 

(cyfyngedig i’r rhai a ddisgrifir yn nhabl 3.3). 
 
3.3.13 gallu dehongli proffiliau DNA syml. 
 
3.3.14 deall y gall ansicrwydd ddigwydd mewn mesuriadau oherwydd 

hapgyfeiliornadau a hefyd cyfeiliornad systematig. 
 
3.3.15 cydnabod cyfyngiadau’r data a geir trwy ymchwiliadau 

dadansoddol. 
 
3.3.16 trafod y materion moesegol sydd codi wrth gadw gwybodaeth 

bersonol ar gronfeydd data e.e. data DNA ar gronfa ddata’r heddlu 
neu gronfa ddata feddygol. 

 
Dylid gosod gwaith ymarferol yng nghyd-destun y testun a dylid ei seilio ar 
weithgareddau sy’n cynnwys adnabod cyfansoddion a chanfod crynodiadau.  Gall 
enghreifftiau o waith ymarferol gynnwys: 

 
• cynnal titradiadau syml i ddadansoddi samplau (e.e. crynodiad finegr mewn 

sampl, faint o asid citrig sydd mewn gwm cnoi â chyflasyn) 
 

• samplu a dadansoddi samplau dŵr ar gyfer ïonau metel, pH a chynnwys 
ocsigen 

• defnyddio profion fflam i adnabod ïonau: sodiwm, potasiwm, calsiwm a chopr 
 
• defnyddio adweithiau dyddodi i brofi am ïonau calsiwm, copr, haearn(II), 

haearn(III), plwm, clorid a sylffad  
 
• defnyddio asid gwanedig a dŵr calch i brofi am garbonadau 
 
• defnyddio technegau gwahanu i ddadansoddi cymysgeddau lliw (e.e. inciau 

ysgrifbin, llifynnau bwyd, minlliw, trwy gromatograffaeth papur) 
 
• defnyddio microsgop i gymharu ac adnabod gronynnau paill, hadau a ffibrau 

defnyddio cofnodwyr data i fesur lefelau ocsigen, pH neu grynodiadau ïonau 
metel. 

Tabl 3.3 Technegau Dadansoddol 
Mae’r technegau y mae angen i ymgeiswyr fod yn gyfarwydd â nhw a sut i’w defnyddio yn yr adran hon (3.3) yn gyfyngedig i’r rhai isod. 
 

Techneg Defnydd Enghreifftiau o Gyd-
destunau Cyfrifiadau / Dehongliad 

Titradiadau 
asid-bas 

Mesur crynodiad asid trwy 
ddefnyddio titradiad asid-bas 
syml 

Dadansoddi dŵr, safonau 
bwyd (e.e. crynodiad asid 
ethanoig mewn finegr), 
sicrhau ansawdd. 

Cyfrifo’r titr cymedrig. 
Amnewid data i fynegiad a roddir i gyfrifo crynodiad 
(cyfrifiad un cam).  

Profion fflam Darganfod presenoldeb 
sodiwm, potasiwm, bariwm, 
calsiwm, copr. 

Dadansoddi dŵr, dadansoddi 
amgylcheddol a gwaith 
fforensig. 

Casglu bod ïonau yn bresennol o liw fflam. 

Profi â 
hydoddiant 
sodiwm 
hydrocsid  

Darparu gwybodaeth am 
bresenoldeb Ca2+, Cu2+,Fe2+, 
Fe3+ a Pb2+.  

Dadansoddi dŵr, dadansoddi 
amgylcheddol a gwaith 
fforensig. 

Defnyddio canlyniadau profion i ddod i gasgliad 
ynghylch yr ïonau a allai fod yn bresennol mewn 
sampl. 

Profion cemegol 
pellach 

Profi am garbon deuocsid gan 
ddefnyddio dŵr calch. 
Profi am garbonadau. 
Defnyddio hydoddiant bariwm 
clorid i brofi am sylffadau. 
Defnyddio asid nitrig ac yna 
hydoddiant arian nitrad i brofi 
am gloridau. 

Dadansoddi dŵr (e.e. profi 
dŵr o nentydd, o fwynfeydd a 
safleoedd tirlenwi) a gwaith 
fforensig. 

Defnyddio canlyniadau profion i ddod i gasgliad 
ynghylch yr ïonau sydd yn bresennol mewn sampl. 

 
 

Mae’r tabl yn parhau dros y dudalen 

Tabl 3.3 parhad 

Techneg Defnydd Enghreifftiau o Gyd-
destunau Cyfrifiadau / Dehongliad 

Cromatograffaeth 
papur 

Gwahanu ac adnabod cyfrannau mewn 
cymysgedd (e.e. llifynnau 
bwyd/minlliw). 
 

Gwaith fforensig (e.e. 
dadansoddi sylweddau lliw 
mewn safle trosedd).  
Gwyddor bwyd (e.e. 
archwilio llifynnau bwyd 
mewn bwyd). 

Adnabod cydrannau mewn cymysgedd trwy gymharu’r 
cromatogram â chromatogram cyfansoddion hysbys. 

Cromatograffaeth 
nwy 

Gwahanu a mesur llygryddion aer. 
Cyffuriau mewn samplau o wallt. 
 

Dadansoddi ansawdd aer.  
Gwyddor fforensig.  Monitro 
athletwyr am ddefnydd o 
gyffuriau. 

Defnyddio olin cromatograffaeth nwy o ddadansoddiad 
i adnabod sylwedd anhysbys trwy ddefnyddio amser 
dargadwedd. Sylweddoli ei bod yn bosibl y bydd 
gan ddau sylwedd gwahanol yr un amser 
dargadwedd. 

Cromatograffaeth 
hylif perfformiad 
uchel  

Cyffuriau mewn samplau o waed / 
gwallt. 

Gwaith fforensig.  
Monitro athletwyr am 
ddefnydd o gyffuriau. 

Defnyddio olin cromatograffaeth hylif perfformiad uchel 
o ddadansoddiad i adnabod sylwedd anhysbys trwy 
ddefnyddio amser dargadwedd. Sylweddoli ei bod yn 
bosibl y bydd gan ddau sylwedd gwahanol yr un 
amser dargadwedd.

Proffilio genetig Adnabod DNA. Gwaith fforensig / achosion 
tadolaeth / meddygol 
(clefydau etifeddol). 

Cymharu’r wybodaeth o broffil DNA i adnabod 
cydweddiad. 

Microsgopeg Cymharu ac adnabod ffibrau, gwallt a 
phaill. 
 

Gwaith fforensig, 
archaeoleg. 

Adnabod ffibrau, gwallt neu baill trwy baru delweddau. 
Arsylwi ar nodweddion nodedig ffibrau (e.e. patrwm, 
lliw neu wead) gan ddefnyddio microsgop. 
Arsylwi ar nodweddion nodedig gronynnau paill, gan 
gynnwys eu lliw, patrymau eu harwyneb a’u maint 
gyda microsgop. 

Defnyddio cofnodwyr 
data / electrodau 

Canfod faint o ocsigen sy’n bresennol, 
pH ac ïonau metel gan ddefnyddio 
cofnodwyr data gyda synwyryddion 
ocsigen, electrodau ïon-ddetholus neu 
electrod pH. 

Dadansoddi dŵr (e.e. dŵr o 
nentydd, dŵr o safleoedd 
tirlenwi). 

Dehongli data o samplau dŵr. 

Testun 4: Cynhyrchu Bwyd i’r Dyfodol 
 
Mae’r galw byd-eang am fwyd yn cynyddu.  Er mwyn i ni allu cael digon o fwyd o 
ansawdd uchel i fwydo poblogaeth y byd, mae amaethyddiaeth yn defnyddio 
cynnydd gwyddonol i wella’r cynnyrch a’r ansawdd.  Mae defnyddio rhai technegau 
cynhyrchu wedi achosi dadleuon ac mae hyn wedi arwain at gynnydd mewn ‘ffermio 
organig’.  Byddwn yn edrych ar rai o’r rhesymau pam bod dadleuon ynghylch 
cynhyrchu bwyd.  Byddwn hefyd yn edrych ar sut caiff gwyddoniaeth ei ddefnyddio i 
astudio natur bwydydd a sut maent yn cael eu cynhyrchu, beth sy’n achosi iddynt 
ddirywio, yr egwyddorion sy’n sail i brosesu bwyd, a sut mae bwydydd yn cael eu 
gwella ar gyfer y cyhoedd sy’n eu bwyta. 
 
4.1  Pobl a rheoliadau 
 Mae gwyddonwyr yn cael eu cyflogi mewn amrywiaeth eang o 

swyddogaethau mewn amaethyddiaeth ac yn y diwydiant bwyd.  Gallant 
helpu i wella ansawdd a chynnyrch y bwyd, monitro’r bwyd a gynhyrchir a 
monitro effaith cynhyrchu bwyd ar yr amgylchedd.  Maent hefyd yn sicrhau 
bod safonau cynhyrchu a phrosesu bwyd yn cael eu cynnal a bod iechyd a 
diogelwch y cyhoedd yn cael eu diogelu; mae gwahanol fudiadau yn cyflogi 
swyddogion gorfodi i fonitro safonau. 

 
Mae angen i chi: 

 
4.1.1 sylweddoli bod angen rheoleiddio cynhyrchu bwyd ac amaethyddiaeth 

er mwyn diogelu’r cyhoedd a sicrhau lles anifeiliaid. 
 

4.1.2 esbonio’r angen am swyddogion gorfodi i fonitro’r gadwyn fwydydd 
(e.e. ymarferwyr iechyd amgylcheddol ac arolygwyr ffatrïoedd). 

 
4.1.3 sylweddoli bod gwyddonwyr amaethyddol a bwyd yn astudio cnydau 

ac anifeiliaid fferm er mwyn gwella’r ansawdd a’r cynnyrch.  Gallant 
fonitro hefyd effaith gwahanol ddulliau o gynhyrchu cnydau ar 
fioamrywiaeth ardal. 

 
4.2 Cynhyrchu bwyd 

Mae cynhyrchu bwyd o ansawdd da yn hollbwysig mewn amaethyddiaeth.  
Fodd bynnag, mae mwy nag un dull o reoli cynhyrchu bwyd ac mae gwahanol 
honiadau yn cael eu gwneud am ansawdd y bwyd a gynhyrchir ac 
effeithiolrwydd y gwahanol ddulliau.  Mae pryderon hefyd am effeithiau 
gwahanol systemau ar yr amgylchedd. 

 
Mae angen i chi: 

 
4.2.1 gwybod bod cnydau yn cymryd maetholion hanfodol o’r pridd wrth 

iddynt dyfu a bod angen rhoi’r maetholion hyn yn ôl (gan ddefnyddio 
gwrteithiau artiffisial, gwrteithiau pridd a ffynonellau organig o 
faetholion, e.e. tail). 

4.2.2 deall bod ar blanhigion angen nitrogen, ffosfforws, potasiwm a 
magnesiwm i dyfu’n iach a deall effeithiau diffyg y maetholion hyn ar y 
planhigion.  Gwybod bod nitrogen i’w gael mewn cloroffyl; bod 
ffosfforws i’w gael mewn ATP, sef ensym sy’n cymryd rhan wrth 
drosglwyddo egni; a bod potasiwm yn bwysig i reoli dŵr trwy reoli agor 
a chau stomau. 

4.2.3 dehongli data i ddangos sut mae ffermio dwys yn cynyddu cynnyrch y 
cnydau trwy ddefnyddio gwrteithiau artiffisial, plaleiddiaid, 
ffwngleiddiaid a chwynladdwyr. 

4.2.4 lluniadu a labelu diagramau o gelloedd planhigol.  Deall swyddogaeth 
y rhannau canlynol: cellbilen, cytoplasm, cnewyllyn; a hefyd cellfur, 
cloroplast, gwagolyn. 

 



TGAU mewn GWYDDONIAETH GYMHWYSOL YCHWANEGOL 26 

4.2.5 deall pwysigrwydd ffotosynthesis lle mae planhigion gwyrdd ac 
organebau ffotosynthetig eraill yn defnyddio cloroffyl i amsugno egni 
golau a thrawsnewid carbon deuocsid a dŵr yn glwcos gan gynhyrchu 
ocsigen fel sgil gynnyrch.  Caiff adweithiau cemegol ffotosynthesis yn 
y gell eu rheoli gan ensymau.  Gwybod yr hafaliad geiriau ar gyfer 
ffotosynthesis.  (Nid oes angen manylion am yr ensymau sy’n cymryd 
rhan mewn ffotosynthesis). 

4.2.6 esbonio sut mae ffermio dwys yn cynyddu cynnyrch trwy ddefnyddio 
amgylcheddau dan reolaeth.  Mae amgylcheddau dan reolaeth yn 
galluogi’r ffermwr i reoli amodau fel tymheredd, golau ac awyru a faint 
o garbon deuocsid sydd ar gael ar gyfer ffotosynthesis mewn 
planhigion. 

4.2.7 gwybod bod gwrteithiau yn hydawdd mewn dŵr ac y gellir paratoi rhai 
gwrteithiau trwy adweithiau niwtraleiddio (e.e. amoniwm sylffad). 

4.2.8 disgrifio sut mae ffermio organig yn cadw anifeiliaid dan amodau mwy 
naturiol  a bod dulliau amgen yn cael eu defnyddio i gynhyrchu 
cnydau fel defnyddio plaleiddiaid a gwrteithiau naturiol a dulliau 
mecanyddol i gael gwared â chwyn. 

4.2.9 trafod manteision ac anfanteision ffermio organig a ffermio dwys 
(ansawdd bwyd, cost, lles anifeiliaid, cynnyrch cnydau, yr effaith ar yr 
amgylchedd, barn ac ymwybyddiaeth y cyhoedd). 

4.2.10 deall y gwahaniaeth rhwng bridio detholus ac addasu’n enetig.  Mae 
addasu’n enetig hefyd yn caniatáu i enynnau o organeb amherthynol 
gael eu trosglwyddo.  Mae gan yr organeb newydd sydd â’r genynnau 
wedi’u gosod ynddi y wybodaeth enetig ar gyfer un neu ragor o 
nodweddion newydd.  Bridio detholus yw’r broses o fridio anifeiliaid 
sydd â’r nodweddion dymunol sydd eu hangen arnoch gydag 
anifeiliaid eraill sydd â’r nodweddion hyn er mwyn cynhyrchu rhagor o 
anifeiliaid sydd â nodweddion dymunol dros lawer o genedlaethau. 

 
4.2.11 trafod manteision ac anfanteision bridio detholus a defnyddio 

organebau wedi'u haddasu'n ennynol (GM) yn y diwydiant bwyd.   
 
4.2.12 asesu sut mae ffactorau fel dwysedd planhigion, lefelau golau a 

defnyddio gwrteithiau yn effeithio ar dwf cnydau. 
 
4.2.13 deall beth yw ystyr bioamrywiaeth, sef yr amrywiaeth neu’r nifer o 

wahanol rywogaethau mewn ardal, a pham mae’n bwysig.  Deall yr 
angen i gasglu data dibynadwy a monitro’r amgylchedd yn barhaus a’r 
materion sy’n gysylltiedig â hyn.  Sylweddoli sut y gellir defnyddio 
modelu mathemategol i ddadansoddi rhyngweithiadau 
amgylcheddol a rhagfynegi tueddiadau. 

 
4.2.14 deall egwyddorion samplu, yr angen i gasglu digon o ddata a 

defnyddio dadansoddi ystadegol priodol. (Nid oes angen manylion am 
brofion ystadegol.) 

 
4.2.15 defnyddio cwadradau i ymchwilio i ddigonedd rhywogaeth.   
 
4.2.16 deall sut y gall dulliau ffermio effeithio ar fioamrywiaeth (e.e. defnyddio 

plaleiddiaid, gwrteithio a draenio tir).  Dehongli data i asesu effaith 
gwahanol ddulliau o gynhyrchu cnydau ar fioamrywiaeth. 

 
4.2.17 ymchwilio i sut mae ffactorau fel dwysedd planhigion, lefelau golau a 

defnyddio gwrteithiau yn effeithio ar dwf cnydau. 

 4.3 Prosesu bwyd 
 
 Caiff bwyd ei brosesu cyn cyrraedd y defnyddiwr. Mae’n bosibl gwneud hyn 

am amrywiol resymau. Gall prosesu bwyd gynyddu oes cynnyrch darfodus, 
gall wella/newid y blas ayb. Wrth brosesu bwyd mae angen diogelu rhag 
halogiad gan facteria niweidiol a allai achosi gwenwyn bwyd ayb. 

 
Mae angen i chi: 

 
4.3.1 gallu disgrifio sut caiff bacteria, burum a ffyngau eraill eu defnyddio i 

gynhyrchu bwyd (bara, gwin, cwrw, iogwrt a chaws). 
 
4.3.2 deall y gwahanol gamau wrth brosesu iogwrt, caws a chwrw.  

Dehongli gwybodaeth am gynhyrchu iogwrt, caws a chwrw. 
 
4.3.3 gwybod yr amodau gorau ar gyfer twf bacteria (tymheredd addas, 

lleithder, ffynhonnell bwyd) ac arwyddocâd hyn wrth gynhyrchu bwyd. 
 
4.3.4 esbonio pam mae llaeth nad yw wedi’i homogeneiddio yn gwahanu yn 

ddwy haen. 
 
4.3.5 disgrifio sut mae’n bosibl homogeneiddio llaeth.  Gwneir hyn trwy 

bwmpio llaeth ar wasgedd uchel trwy diwbiau cul ac esbonio sut mae 
hyn yn effeithio ar faint y globylau braster mewn llaeth ac yn achosi 
emwlsiwn. 

 
4.3.6 deall bod bwyd yn cael ei ddifetha.  Gall yr amodau storio gyflymu’r 

broses, sydd yn aml yn cael ei hachosi gan facteria a ffyngau. 
 
4.3.7 esbonio ffyrdd gwahanol o arafu neu rwystro twf bacteria (oeri, rhewi, 

gwresogi, sychu, halltu, cochi/mygu, piclo (lleihau’r pH). 
 
4.3.8 deall bod pasteureiddiad yn broses sy’n arafu twf microbau mewn 

bwyd a sylweddoli bod modd ei ddefnyddio i drin nifer o fwydydd gan 
gynnwys cwrw, llaeth a sudd ffrwythau. 

 
4.3.9 deall bod llaeth yn cael ei basteureiddio trwy ei wresogi digon i ladd 

rhai pathogenau.  Nid yw hyn yn diheintio’r llaeth a bydd y bwyd yn dal 
i ddifetha dros amser. 

 
4.3.10 deall sut mae mannau paratoi bwyd yn cael eu cadw heb facteria 

(hylendid personol, diheintyddion, glanedyddion, diheintiad, gwaredu 
gwastraff, rheoli pla e.e. pryfed, llygod a llygod mawr). 

 
4.3.11 esbonio sut mae’n bosibl atal croes-halogiad mewn bwyd. 
 
4.3.12 gwybod bod gwenwyn bwyd yn cael ei achosi gan dwf micro-

organebau, bacteria fel rheol, a chan y tocsinau a gynhyrchant wrth 
dyfu. 

 
4.3.13 rhoi enghreifftiau o facteria sy’n achosi gwenwyn bwyd 

(Campylobacter sp., E.coli, Salmonella sp.) a gwybod beth yw 
symptomau cyffredin gwenwyn bwyd (poenau stumog, chwydu, dolur 
rhydd). 

 
4.3.14 dehongli data ar dwf micro-organeb (cyfrif cytrefi, 

cymylogrwydd). 

 



TGAU mewn GWYDDONIAETH GYMHWYSOL YCHWANEGOL 28 

4.3.15 trafod effaith bosibl halogi cynhyrchion bwyd â bacteria (e.e. gan 
fannau paratoi bwyd masnachol). 

 
Dylid gosod gwaith ymarferol yng nghyd-destun y testun a gall gynnwys: 

 
• ymchwilio i ffactorau sy’n effeithio ar dwf planhigion 

• ymchwilio i effaith dwysedd planhigion ar gynhyrchedd 

• casglu gwybodaeth am fioamrywiaeth tir fferm 

• cynnal eplesiad i gynhyrchu alcohol 

• ymchwilio i furum wrth gynhyrchu bwyd 

• gwneud gwrteithiau trwy adweithiau niwtraleiddio 

• gwneud iogwrt 

• ymchwilio i’r ffactorau sy’n effeithio ar gyfradd twf bacteria 

• ymchwilio i’r gwahanol fathau o facteria sydd mewn llaeth 

• cymharu nifer y bacteria mewn dŵr potel â samplau dŵr eraill (e.e. dŵr tap). 

 Symbolau a fformiwlâu cemegol 
 
Mae angen i chi wybod y symbolau cemegol am yr elfennau canlynol a gallu eu 
dosbarthu fel metelau neu anfetelau.  Dylech allu enwi elfen hefyd o weld un o’r 
symbolau hyn. 

 
ELFENNAU 

Metelau Anfetelau 

Elfen Symbol Elfen Symbol 

Alwminiwm Al Hydrogen H 

Calsiwm Ca Clorin Cl 

Magnesiwm Mg Nitrogen N 

Sodiwm Na Ffosfforws P 

Potasiwm K Sylffwr S 

Arian Ag Carbon C 

Haearn Fe Ocsigen O 

Plwm Pb   

Copr Cu   
 
 Mae angen i chi wybod y fformiwlâu cemegol am y cyfansoddion canlynol a gallu 

enwi’r cyfansoddyn o weld un o’r fformiwlâu hyn. 
 

CYFANSODDION 

Cyfansoddyn Fformiwla 

Carbon deuocsid CO2 

Dŵr  H2O 

Asid hydroclorig HCl 

Asid sylffwrig H2SO4 

Sodiwm clorid NaCl 

Asid nitrig HNO3 

Arian nitrad AgNO3 

Copr carbonad CuCO3 

Copr sylffad CuCO4 

Sodiwm hydrocsid NaOH 

Potasiwm nitrad KNO3 

Potasiwm sylffad K2SO4 

Amoniwm nitrad NH4NO3 

Amonia NH3 

 Unedau SI 
 

Mae angen i chi wybod sut i fesur a/neu gyfrifo’r mesurau canlynol, gan ddefnyddio’r 
unedau cywir a’u symbolau: 

 

Mesur Unedau/symbolau 

Màs cilogram/kg;  gram/g;  miligram/mg;  microgram/μg 

Hyd cilometr/km;  metr/m;  centimetr/cm; 
milimetr/mm;  micrometr/μm 

Cyfaint metr ciwbig/m3;  decimetr ciwbig/dm3 (litr, l); 
centimetr ciwbig/cm3 (mililitr/ml) 

Amser awr/h;  munud/mun;  eiliad/s 

Tymheredd gradd Celsius/°C; Celfin/K 

Maint cemegol môl 

Dwysedd gram y centimetr ciwbig/g cm−3;  
cilogram y metr ciwbig /kg m−3 

Crynodiad gram y decimetr ciwbig/g dm−3;  
môl y decimetr ciwbig/mol dm−3 
gram y 100 centimetr ciwbig/g100 cm-3 
miligram y centimetr ciwbig/mg cm-3 

Grym newton/N 

Egni/gwaith cilojoule/kJ; joule/J 

Crynodiad gram y decimetr ciwbig/g dm-3 

môl y decimetr ciwbig/môl dm-3 

Cryfder tynnol  N/m2; N/cm2 

Pwysau Gwaed Milimetr mercwri/mmHg 

Uned 2: Sgiliau Gwyddonol ar Waith 
 
 Ynghylch yr uned hon  
 

Yn yr uned hon byddwch yn dysgu am y sgiliau sydd eu hangen i gynnal dulliau 
gweithredu ymarferol yn y labordy, mewn diwydiant ac mewn gweithle masnachol.  
Byddwch yn dysgu sut i ddatblygu sgiliau fydd yn eich galluogi i: 
 
1. Rheoli Iechyd a Diogelwch 
 
2. Dylunio a chynnal ymchwiliadau gwyddonol. 
 
Bydd y  sgiliau hyn yn cael eu datblygu yn y meysydd canlynol: 
 

• Gwyddoniaeth ac Iechyd 
• Defnyddiau at Bwrpas 
• Canfod trwy Wyddoniaeth 
• Cynhyrchu Bwyd ar gyfer y Dyfodol. 

 
Mae gwyddonwyr yn dosbarthu pethau (e.e. defnyddiau ac organebau), yn cael 
neu’n gwneud pethau (e.e. profi cemegion, cael cynhyrchion o organebau), a monitro 
a rheoli newidiadau (e.e. adweithiau cemegol, gweithgareddau organebau).  Yn eu 
gwaith, maent yn defnyddio amrywiaeth eang o ddefnyddiau ac offer gwyddonol.  
Mae angen iddynt allu gweithio gydag offer, cyfarpar a defnyddiau gwyddonol yn 
gywir. 
 
Mae gwyddonwyr yn cynnal arbrofion, gan wneud mesuriadau ac arsylwadau, naill ai 
mewn labordy neu 'yn y maes'.  Maent yn defnyddio amrywiaeth eang o ddefnyddiau 
ac offer.  Yn aml maent yn dilyn dulliau gweithredu safonol.  Ar adegau eraill, mae 
angen i wyddonwyr greu dulliau gweithredu drostynt eu hunain.  Weithiau bydd 
pethau annisgwyl yn digwydd a bydd angen iddynt ymdopi â hyn. 
 
Caiff yr uned hon ei hasesu trwy asesiadau dan reolaeth – tasgau ymarferol 
sy'n cael eu gosod gan CBAC.  
 

 Beth mae angen i chi ei ddysgu  
 

1. Rheoli Iechyd a Diogelwch  
 
Gall gwaith gwyddonol fod yn beryglus, ond yn anaml y bydd gwyddonwyr yn cael 
damweiniau.  Mae hyn oherwydd bod gwyddonwyr bob amser yn ymwybodol o’r 
peryglon y maent yn eu hwynebu ac o’r angen i weithio’n ddiogel.  Bydd angen i chi 
asesu risgiau ar gyfer casglu data rhifiadol a data eraill a rheoli risgiau wrth 
ddefnyddio technegau ymarferol, cynnal dulliau gweithredu safonol a datrys 
problemau ymarferol.  Er mwyn gwneud hyn mae angen i chi: 

 
• fod yn ymwybodol bod gweithgareddau yn y gwaith yn cael eu rheoli gan 

ddeddfwriaeth (e.e. Rheoliadau Rheoli Iechyd a Diogelwch yn y Gwaith, 
Rheoliadau Rheoli Sylweddau Peryglus i Iechyd (COSHH)) 

• adnabod arwyddion/symbolau rhybuddio am berygl ar gyfer peryglon biolegol, 
cemegol a ffisegol, gan gynnwys sylweddau ymbelydrol, deall eu harwyddocâd a 
gwybod gweithdrefnau diogelwch priodol 

• defnyddio 'taflenni diogelwch' cemegol i adnabod peryglon cemegol 

• adnabod y risgiau sy’n codi o gynnal dulliau gweithredol 

• awgrymu mesuriadau rheoli i leihau risg 

• cynnal asesiadau risg ar gyfer gweithgareddau a wneir yn y gweithle 

• dilyn gweithdrefnau iechyd a diogelwch i reoli risg. 

Er mwyn i chi ddod yn hyfedr ar reoli iechyd a diogelwch, bydd eich athro yn eich 
hyfforddi i gynnal asesiad risg.  Byddwch yn dysgu i wneud hyn trwy’r ymchwiliadau 
a’r gwaith ymarferol a wnewch fel rhan o’r cwrs.  Bydd yn cael ei asesu trwy dasg 
asesiad dan reolaeth.  Bydd y dasg hon yn cael ei seilio ar y math o weithgaredd y 
byddwch wedi’i wneud fel rhan o’ch rhaglen o waith ymarferol a bydd cysylltiad clir 
rhyngddo a chyd-destun gwaith. 
 
2. Dylunio a chynnal ymchwiliadau gwyddonol 
 
Byddwch yn cynnal amrywiaeth o ymarferion ymarferol i ddatblygu’r meysydd sgiliau 
canlynol.  Wrth gynnal y gwaith hwn, mae angen i chi feddwl am sut mae modd 
cymhwyso’r technegau neu’r sgiliau a ddefnyddiwch neu sut y gallent fod yn 
ddefnyddiol yn y gweithle. 
 
Yn ddiweddarach yn y cwrs byddwch yn cyflawni tasgau ymarferol dan reolaeth a 
fydd wedi’u gosod ar gyfer pob ymgeisydd gan CBAC. 
 
Wrth gynnal ymchwiliad mae angen i chi ddatblygu’r sgiliau sy’n eich galluogi i: 

• ddyfeisio dulliau i ddatrys problemau 

• cynllunio dull i ddatrys problem/ ateb cwestiwn 

• ysgrifennu dulliau gweithredu safonol 

• cynnal dulliau gweithredu safonol  

• casglu data gwreiddiol 

• prosesu data gwreiddiol ac eilaidd 

• dadansoddi a dehongli data gwreiddiol ac eilaidd 

• dod i gasgliadau ar sail tystiolaeth  

• asesu dilysrwydd ac ansawdd tystiolaeth 

• gwerthuso’r dulliau a ddefnyddiwyd i ddatrys problemau ymarferol. 
 
Bydd eich tasgau ymarferol ymhob un o’r meysydd Gwyddoniaeth ac Iechyd, 
Defnyddiau at Bwrpas, Canfod trwy Wyddoniaeth a Cynhyrchu Bwyd ar gyfer y 
Dyfodol.  Isod mae enghreifftiau o ymchwiliadau a gweithgareddau ymarferol a fydd 
yn eich galluogi i ddatblygu’r sgiliau hyn yn y pedwar cyd-destun rydych yn eu 
hastudio yn uned 1. 
 
Gwyddoniaeth ac Iechyd 
 
Mae’r mudiadau sy’n defnyddio gwyddoniaeth i’n cynorthwyo wrth ymdrin â’n hiechyd 
yn cynnwys clinigau, unedau adfer, canolfannau chwaraeon ac ysbytai.  Mae angen i 
ymarferwyr yn y maes hwn gymryd mesuriadau sylfaenol i fesur ein hiechyd.  Bydd 
gan lawer o ymarferwyr iechyd hefyd ddiddordeb yn sut y byddwn ni’n symud, er 
enghraifft efallai y bydd gan wyddonydd chwaraeon ddiddordeb mewn symudiadau 
unigolyn i weld pa gyngor y gallen nhw ei roi i’w helpu i symud yn gyflymach.  Bydd y 
gwaith ymarferol y byddwch yn ei wneud ar yr agwedd hon o’r fanyleb yn eich 
cyflwyno chi i’r mesuriadau a’r cysyniadau hyn. 

Gallai eich gwaith ymarferol gynnwys y canlynol: 
 
• datblygu rhaglenni ffitrwydd  

• monitro’r newidiadau sy’n digwydd yn y corff yn ystod ymarfer corff ac wedyn 

• gwneud mesuriadau sylfaenol fel taldra, pwysau, Indecs Màs y Corff, cyfradd 
curiad y galon, cyfradd anadlu, cyfanswm cynhwysedd yr ysgyfaint a’r cyfaint 
cyfnewid, a monitro’r newidiadau ffisiolegol hyn yn ystod ymarfer corff ac wedyn 

• cyfrifo’r gyfradd adfer ar ôl gwahanol feintiau o ymarfer corff aerobig 

• defnyddio fideo i ddadansoddi symudiad (cerdded, rhedeg) 

• llunio graffiau cyflymder - amser, pellter o ddata amser real (e.e. o athletwr yn 
rhedeg 200m) 
 

Defnyddiau at Bwrpas 
 
Pam fyddwn ni’n defnyddio deunyddiau cyfansawdd yn lle pren mewn racedi tennis?  
Pa briodweddau sydd eu hangen ar ddefnydd er mwyn ei ymgorffori mewn helm 
beic? Sut mae gwyddonydd yn penderfynu ar y defnyddiau sy’n angenrheidiol ar 
gyfer gwneud adennydd awyrennau?  Dyma’r math o gwestiynau y mae angen i 
wyddonydd defnyddiau eu hateb.  Yn yr adran hon gallwch ddechrau datblygu’r 
sgiliau sy’n angenrheidiol i brofi defnyddiau at bwrpas. 
 
Gallai eich gwaith ymarferol gynnwys y canlynol: 
 

• profi esgidiau / esgidiau ymarfer a’u haddasrwydd at wahanol chwaraeon 

• profi defnyddiau am swyddogaeth arbennig e.e. gafael ar gyfer teiars, esgidiau 

• profi defnyddiau offer chwaraeon e.e. raced tennis, clwb golff 

• profi defnyddiau dillad am eu gallu i helpu i reoli tymheredd (ynysiad ayb.) 

• mesur dwysedd a chryfder defnyddiau i asesu eu haddasrwydd at gymhwysiad 
arbennig 

• profi gallu defnyddiau i ladd sioc (i’w defnyddio mewn offer gwarchod) 

• gwneud aloi a phrofi ei briodweddau 

• gwneud plastig o startsh tatws 

• gwneud plastig thermosodol. 
 
 
Canfod trwy Wyddoniaeth 
 
Mae gwyddonwyr dadansoddol yn gweithio mewn amrywiaeth eang o wahanol 
ddiwydiannau ac asiantaethau e.e. y Gwasanaeth Gwyddoniaeth Fforensig, 
cwmnïau dŵr, Asiantaeth yr Amgylchedd, labordai meddygol a chwmnïau fferyllol.  
Mae gwyddonwyr dadansoddol yn defnyddio technegau gwyddonol i adnabod a 
chydweddu sylweddau a gwrthrychau.  Mae angen i wyddonydd dadansoddol wybod 
sut i gasglu sampl gynrychioliadol (sampl dŵr o afon, samplu swp o dabledi wedi’u 
paratoi, defnydd o safle trosedd).  Mae angen iddyn nhw allu dewis dull priodol i 
ddadansoddi’r sampl er mwyn gallu cael y wybodaeth gywir o’r prawf.  Yna bydd 
angen iddyn nhw ddangos a dehongli casgliadau eu gwaith er mwyn gwneud 
casgliadau terfynol dilys. 

 Gallai eich gwaith ymarferol gynnwys y canlynol: 
 

• cynnal titradiadau syml i ddadansoddi samplau (e.e. crynodiad finegr mewn 
sampl, faint o asid citrig sydd mewn gwm cnoi â chyflasyn) 
 

• samplu a dadansoddi samplau dŵr ar gyfer ïonau metel, pH a chynnwys 
ocsigen 

 
• defnyddio profion fflam i adnabod ïonau: sodiwm, potasiwm, calsiwm a chopr 
 
• defnyddio adweithiau dyddodi i brofi am ïonau calsiwm, copr, haearn(II), 

haearn(III), plwm, clorid a sylffad  
 
• defnyddio asid gwanedig a dŵr calch i brofi am garbonadau 
 
• defnyddio technegau gwahanu i ddadansoddi cymysgeddau lliw (e.e. inciau 

ysgrifbin, llifynnau bwyd, minlliw, trwy gromatograffaeth papur) 
 
• defnyddio microsgop i gymharu ac adnabod gronynnau paill, hadau a ffibrau 
 

 • defnyddio cofnodwyr data i fesur lefelau ocsigen, pH neu grynodiadau ïonau 
metel. 

 
Cynhyrchu Bwyd ar gyfer y Dyfodol 
 
Sut allwn ni gynhyrchu bwyd o safon ar gyfer y dyfodol? Fydd newidiadau mewn 
arferion amaethyddol yn cael eu gwneud ar draul yr amgylchedd?  Sut allwn ni 
sicrhau bod bwyd yn cael ei brosesu mewn ffordd sy’n gwneud iddo fod yn ddiogel 
ac yn ddeniadol i’r cwsmer?  Dyma’r cwestiynau mae gwyddonwyr sy’n ymwneud â 
chynhyrchu bwyd yn meddwl yn ddwys amdanyn nhw.  Yn yr adran hon cewch eich 
cyflwyno i rai o’r sgiliau gwyddonol sydd eu hangen arnoch er mwyn ymchwilio i 
gynhyrchu a phrosesu bwyd. 
 
Gallai eich gwaith ymarferol gynnwys y canlynol: 

 
• ymchwilio i ffactorau sy’n effeithio ar dwf planhigion 

• ymchwilio i effaith dwysedd planhigion ar gynhyrchedd 

• casglu gwybodaeth am fioamrywiaeth tir fferm 

• cynnal eplesiad i gynhyrchu alcohol 

• ymchwilio i furum wrth gynhyrchu bwyd 

• gwneud gwrteithiau trwy adweithiau niwtraleiddio 

• gwneud iogwrt 

• ymchwilio i’r ffactorau sy’n effeithio ar gyfradd twf bacteria 

• ymchwilio i’r gwahanol fathau o facteria sydd mewn llaeth 

• cymharu nifer y bacteria mewn dŵr potel â samplau dŵr eraill (e.e. dŵr tap). 

3 ASESU 
 
 3.1 Amcanion Asesu 
 

Mae gofyn i ymgeiswyr ddangos eu gallu i: 
 
AA1: Galw i gof, dewis a chyfathrebu eu gwybodaeth a’u dealltwriaeth o 

wyddoniaeth. 
 
AA2: Cymhwyso sgiliau, gwybodaeth a dealltwriaeth o wyddoniaeth mewn cyd-

destunau ymarferol a chyd-destunau cymhwysol. 
 

AA3: Dadansoddi a gwerthuso tystiolaeth, dod i farn ar sail resymegol a dod i 
gasgliadau ar sail tystiolaeth. 

 
Mae pwysiadau’r amcanion asesu ar draws cydrannau’r arholiadau fel a ganlyn: 

 
 AA1 AA2 AA3 Cyfanswm

Uned 1 Gwyddoniaeth ar waith 
Papur Ysgrifenedig 18% 16% 6% 40% 

Uned 2 Sgiliau Gwyddonol ar 
Waith 
Asesiad dan Reolaeth 

9% 27% 24% 60% 

Cyfanswm  
Pwysiad 27% 43% 30% 100% 

 
 
 3.1 Cynllun Asesu 

 
Mae haenau ar gyfer asesu TGAU Gwyddoniaeth Gymhwysol Ychwanegol, h.y. mae 
uned sy'n cael ei hasesu yn allanol wedi’i thargedu at yr ystodau graddau A*-D (haen 
uwch) a C-G (haen sylfaenol) ond mae uned 2, asesiad dan reolaeth, ar gyfer yr 
ystod lawn o allu.  Caiff cwestiynau a thasgau eu cynllunio i alluogi’r ymgeiswyr i 
ddangos yr hyn maent yn ei wybod, yn ei ddeall ac yn gallu ei wneud.  Gall 
ymgeisydd gofrestru ar un haen yn unig wrth sefyll arholiad penodol. 
 

Haen Graddau sydd ar gael 
Uwch A*, A, B, C, D 

Sylfaenol C, D, E, F, G 
 
Bydd Gradd E yn cael ei dyfarnu i ymgeiswyr sydd yn methu o ychydig bach â 
chyrraedd Gradd D ar yr haen uwch. 

Uned 1:  Gwyddoniaeth ar Waith  
(60 marc, 1 awr a phwysiad 40%) 
 
Bydd ymgeiswyr yn cofrestru am yr haen sylfaenol neu’r haen uwch. 
Mae pob haen yn cynnwys cwestiynau byr, strwythuredig, gorfodol sy’n cael eu 
marcio gan CBAC. 
 
Mapio’r Amcanion Asesu yn erbyn y Marciau a Ddyfarnwyd 
 

 AA1 AA2 AA3 
Uned 1 HS 27 24 9 

Uned 1 HU 27 24 9 
 
Uned 2:  Sgiliau Gwyddonol ar Waith  
(100 marc, asesiad dan reolaeth a phwysiad 60%) 
 
Mae’r uned yn bodloni’r holl reoliadau asesiad dan reolaeth a osodwyd gan yr 
awdurdodau rheoleiddio. 
 
Mae’r asesiad dan reolaeth yn werth 60% o gyfanswm y marciau sydd ar gael ar 
gyfer y fanyleb. 
 
Mae’r asesiad dan reolaeth yn rhan orfodol o’r TGAU Gwyddoniaeth Gymhwysol 
Ychwanegol.  Nid oes ganddo haenau.  Mae asesiad dan reolaeth yn ychwanegu at 
arholiad allanol trwy gynnig dull gwahanol o asesu gallu ymgeiswyr i: 
 
• dyfeisio dulliau i ddatrys problemau 
• asesu risgiau ar gyfer casglu data rhifiadol a data eraill 
• rheoli risgiau wrth ddefnyddio technegau ymarferol, cynnal dulliau gweithredu 

safonol a datrys problemau ymarferol  
• gwerthuso dulliau sy'n cael eu defnyddio i ddatrys problemau ymarferol  
• casglu data gwreiddiol  
• prosesu data gwreiddiol ac eilaidd  
• dadansoddi a dehongli data gwreiddiol ac eilaidd  
• asesu dilysrwydd ac ansawdd tystiolaeth  
• dod i gasgliadau ar sail tystiolaeth.  

Mae gweithgareddau asesiad dan reolaeth yn cael eu cynnal yng nghyd-destun 
meysydd y testunau: 
 

• Gwyddoniaeth ac Iechyd 

• Defnyddiau at Bwrpas 

• Canfod trwy Wyddoniaeth 

• Cynhyrchu Bwyd ar gyfer y Dyfodol. 
 
Mae gofyn i ymgeiswyr gyflawni tair tasg (tasgau A, B a C) ar gyfer yr asesiad dan 
reolaeth.  

 
• Tasg A: Asesiad risg o weithgaredd sy’n seiliedig ar waith   

• Tasg B: Gweithgaredd ymarferol 

• Tasg C: Gweithgaredd ymarferol. 

 
 
Canllawiau Marcio’r Asesiad dan Reolaeth 

 
Cynllun Marcio: Crynodeb 

 

 Tasg A Tasg B Tasg C Prif 
Gyfanswm 

Rheoli Diogelwch 12 0 0 12 

Dyfeisio Dulliau 0 9 9 18 

Casglu a Chofnodi 
Data 0 12 12 24 

Gwneud Synnwyr o 
Ddata 0 12 12 24 

Gwerthuso 0 8 8 16 

Cyfanswm 12 41 41 94 

 
Sylwch fod y marc am gyfathrebu yn cael ei ddyfarnu ar ôl cwblhau’r tair tasg i gyd a’i fod yn 
adlewyrchu perfformiad ymgeisydd yn y tair tasg. 

Cynllun Marcio Generig ar gyfer Tasg A 
 

 Lefel 1 Lefel 2 Lefel 3 

R
he

ol
i D

io
ge

lw
ch

 

Mae’r ymgeisydd yn adnabod rhai peryglon a 
risgiau sy’n gysylltiedig â’r gweithgaredd. Nid yw'n 
adnabod yr holl beryglon neu risgiau o bwys. 
 
Cyfyngedig yw gallu’r ymgeisydd i gyfathrebu ei 
wybodaeth a dealltwriaeth o faterion diogelwch. 
 
Nid yw’r ymgeisydd yn llwyddo i gyfathrebu’n 
briodol o ran sillafu/gramadeg nac o ran iaith 
wyddonol.  Mae strwythur gwael ei (g)waith yn 
cyfyngu arni/arno. 
 

Mae’r ymgeisydd yn ysgrifennu asesiad risg sy’n 
adnabod y peryglon o bwys yn y gweithgaredd a’r 
risgiau sy’n gysylltiedig â’r gweithgaredd. Mae’n 
adnabod rhai mesurau rheoli addas. 
 
Mae'r ymgeisydd yn dangos gallu rhesymol i 
gyfathrebu ei wybodaeth a'i ddealltwriaeth o 
faterion diogelwch. 
 
Cyflwynwyd yr adroddiad diogelwch yn glir gan 
ddefnyddio iaith (gramadeg a sillafu) sy’n briodol a 
chywir ar y cyfan.   
 
Bydd ef/hi yn aml yn defnyddio iaith a thermau 
gwyddonol yn briodol. 
 

Mae’r ymgeisydd yn ysgrifennu asesiad risg 
cyflawn ac addas ar gyfer y gweithgaredd.  Mae’n 
disgrifio’n fanwl gywir yr holl beryglon a risgiau 
rhesymol sy’n gysylltiedig â’r gweithgaredd. Pan fo 
angen, mae’n adnabod mesurau rheoli addas a 
synhwyrol ar gyfer y peryglon/risgiau sydd wedi'u 
rhestru. 
 
Mae'r ymgeisydd yn dangos y gallu i gyfathrebu ei 
wybodaeth a'i ddealltwriaeth o faterion diogelwch i 
safon uchel 
 
Cyflwynwyd yr adroddiad diogelwch i safon uchel 
gan ddefnyddio iaith briodol a chywir (sillafu a 
gramadeg). 
 
Mae ef/hi yn defnyddio iaith (yn cynnwys iaith 
wyddonol) yn gywir a phriodol. 
 

1-4 5-8 9-12 

Cyfanswm y Marciau sydd ar Gael: 12 

 
Ni ddylid rhoi unrhyw farciau os nad oes digon o dystiolaeth i ennill marc ar lefel 1. 

Cynllun Marcio Generig ar gyfer Tasgau B a C 

 
 Lefel 1 Lefel 2 Lefel 3 

D
yf

ei
si

o 
D

ul
lia

u 

Mae’r ymgeisydd yn amlinellu dull byr i ddatrys 
problem ymarferol. Mae’n gwneud cynllun i gael 
data perthnasol heb, efallai, reoli newidynnau. 
 
Mae'n adnabod rhywfaint o offer ar gyfer y dasg. 
Efallai fod angen arweiniad. 
 
Cyfyngedig yw gallu'r ymgeisydd i ddefnyddio iaith 
briodol (sillafu a gramadeg) ac iaith wyddonol. 
 
 

Mae’r ymgeisydd yn dyfeisio yn annibynnol ddull i 
ddatrys problem ymarferol. Gyda rhai newidiadau neu 
fwy o fanylder, gallai rhywun arall ddilyn y dull hwn. 
Mae’n adnabod yr offer sydd eu hangen ar gyfer y 
dasg.  
 
Mae’r ymgeisydd yn cyflwyno ei (g)waith gan 
ddefnyddio iaith (gramadeg a sillafu) sy’n briodol a 
chywir ar y cyfan.  Bydd ef/hi yn aml yn defnyddio iaith 
a thermau gwyddonol yn briodol. 
 

Mae’r ymgeisydd yn dyfeisio yn annibynnol 
ddull i ddatrys problem ymarferol a’i ddisgrifio 
mewn cyfres o gamau trefnus, a fuasai’n 
galluogi rhywun arall i gynnal yr ymchwiliad. 
 
Mae’r ymgeisydd yn cyflwyno ei waith yn 
rhesymegol gan ddefnyddio iaith dda (sillafu a 
gramadeg) i safon uchel er mwyn cyfathrebu 
ystyr yn glir. 
 

1-3 4-6 7-9 

Cyfanswm y Marciau sydd ar Gael: 9 

 
Ni ddylid rhoi unrhyw farciau os nad oes digon o dystiolaeth i ennill marc ar lefel 1. 

Cynllun Marcio Generig ar gyfer Tasgau B a C 
 

 Lefel 1 Lefel 2 Lefel 3 Lefel 4 

C
as

gl
u 

a 
C

ho
fn

od
i D

at
a 

Mae’r ymgeisydd yn defnyddio 
dulliau i gasglu data o ansawdd isel/ 
heb fawr o werth neu berthnasedd. 
Efallai nad oes llawer o ddata. 
 

Mae’r ymgeisydd yn defnyddio dulliau i 
gasglu data sydd o ansawdd rhesymol 
ar y cyfan. Mae digon o ddata at bwrpas 
yr ymchwiliad.  
 

Mae’r ymgeisydd yn defnyddio dulliau i gasglu 
data ansawdd uchel. Mae’r data yn addas a 
pherthnasol i’w ymchwiliad. Mae’r ymgeisydd 
yn casglu amrywiaeth eang o ddata ar gyfer yr 
ymchwiliad. 
 

 

1 2-3 4-5  
Mae’r ymgeisydd yn cofnodi data 
neu arsylwadau yn rhannol i dempled 
sy'n cael ei roi. 
 
 
 

Mae’r ymgeisydd yn cofnodi data neu 
arsylwadau i dempled sy'n cael ei roi. 
Mae’r cofnodion yn gyflawn ac wedi'u 
cyflwyno i safon resymol. 
 
 

Mae’r ymgeisydd yn dylunio’n annibynnol 
ddulliau o gofnodi data. Mae eu cofnodion 
data yn glir a heb fawr o wallau. 
 
 

Mae’r ymgeisydd yn dylunio’n annibynnol 
ei fformat ei hun i gofnodi canlyniadau ac 
mae’n cofnodi data neu arsylwadau yn 
fanwl gywir i raddfa briodol o 
drachywiredd. Mae ei ddata yn cael eu 
cofnodi i safon uchel ac mae’n hawdd eu 
dilyn. Mae'r holl unedau yn cael eu 
cofnodi yn gywir. 

1 2-3 4-5 6-7 

 Cyfanswm y Marciau sydd ar Gael: 12 

 
Ni ddylid rhoi unrhyw farciau os nad oes digon o dystiolaeth i ennill marc ar lefel 1. 

Cynllun Marci oar gyfer Tasgau B a C 
 

 Lefel 1 Lefel 2 Lefel 3 Lefel 4 

G
w

ne
ud

 S
yn

nw
yr

 o
 D

da
ta

 

Mae’r ymgeisydd yn prosesu ychydig 
o ddata mewn ffordd syml iawn. 
Ymgais cyfyngedig iawn i 
ddadansoddi a dehongli data. Mae’n 
rhoi datganiad syml o’i ganfyddiadau. 
 
Nid yw’r ymgeisydd yn llwyddo i 
gyfathrebu’n briodol o ran 
sillafu/gramadeg nac o ran iaith 
wyddonol.  Mae strwythur gwael 
ei (g)waith yn cyfyngu arni/arno. 
 
Cyfyngedig  yw’r gallu’r 
ymgeisydd i strwythuro’r gwaith 
yn briodol. 
 

Mae’r ymgeisydd yn prosesu rhai data 
yn briodol. Ymgais i ddadansoddi a 
dehongli data. Mae’n nodi casgliad clir 
sy’n gyson â’r data. Mae’n adnabod ac 
yn egluro rhai patrymau yn y data. 
 
Gwneir peth defnydd priodol o iaith 
(sillafu/gramadeg) ac iaith wyddonol i 
gyfleu ystyr. 
 
Mae’r ymgeisydd yn dangos rhywfaint o 
allu i strwythuro ei waith i gyfleu ystyr. 
 

Mae'r ymgeisydd yn prosesu data yn addas a 
phriodol ar y cyfan.  Mae'n dehongli'r data'n 
briodol ar y cyfan gan ddefnyddio dulliau 
dadansoddi priodol ar y cyfan.  Mae'n rhoi 
casgliadau manwl sydd, ar y cyfan, yn gyson 
â'r data. 
 
Mae'r ymgeisydd yn defnyddio iaith briodol a 
chywir ar y cyfan (sillafu/gramadeg) ac iaith  
wyddonol i gyfleu eu dealltwriaeth wyddonol. 
 
Strwythurwyd y gwaith yn dda a'i ddadlau'n 
rhesymegol gyda nifer cymharol fach o wallau. 

Mae’r ymgeisydd yn prosesu’r data 
mewn modd addas a phriodol, gan 
drawsnewid data yn wybodaeth 
ddefnyddiol. 
 
Mae’r ymgeisydd yn dehongli’r data yn 
fanwl gan ddefnyddio dulliau addas o 
ddadansoddi’r data. Mae'n bosibl dilyn ei 
holl waith yn hawdd. Mae’r gwaith heb 
fawr o wallau ac mae o safon uchel.   
 
Mae'n nodi ac yn egluro'r holl batrymau 
yn y data. 
 
Mae'r ymgeisydd yn defnyddio iaith 
briodol a chywir (sillafu/gramadeg) ac 
iaith wyddonol i gyfleu ei ddealltwriaeth 
wyddonol. 
 
Ceir dadl resymegol a strwythur da. 
 

1-3 4-6 7-9 10-12 

 Cyfanswm y Marciau sydd ar Gael: 16 

 
Ni ddylid rhoi unrhyw farciau os nad oes digon o dystiolaeth i ennill marc ar lefel 1.

Cynllun Marcio Generig ar gyfer Tasgau B a C 
 

 Lefel 1 Lefel 2 Lefel 3 

G
w

er
th

us
o 

Mae’r ymgeisydd yn rhoi gwerthusiad syml o’r 
ymchwiliad/ dull gweithredu. 
 
 

1 

Mae’r ymgeisydd yn rhoi gwerthusiad clir o’i 
ymchwiliad/ dull gweithredu.  
 
 

2 

Mae’r ymgeisydd yn rhoi gwerthusiad manwl o’i 
ymchwiliad/ dull gweithredu. Mae’n awgrymu 
gwelliannau addas/perthnasol i’w ddull. 
 

3-4 
Mae’r ymgeisydd yn gwneud asesiad cyfyngedig 
o ddilysrwydd neu ansawdd y data. 
 

1 

Mae’r ymgeisydd yn gwneud asesiad o 
ddilysrwydd ac ansawdd y dystiolaeth. 
 

2 

Mae’r ymgeisydd yn gwneud asesiad manwl o 
ddilysrwydd ac ansawdd y data. 
 

3-4 

 Cyfanswm y Marciau sydd ar Gael: 8 

 
Ni ddylid rhoi unrhyw farciau os nad oes digon o dystiolaeth i ennill marc ar lefel 1. 

Asesiad dan Reolaeth: Mapio’r Amcanion Asesu 
 

Mapio yn erbyn marciau crai AA1 AA2 AA3 Cyfanswm Cyfanswm 
y Dasg 

Tasg A Rheoli Diogelwch 4 6 2 12 12 
Tasg B Dyfeisio Dulliau 3 6  9 

41 
Casglu a Chofnodi Data  12  12 
Gwneud Synnwyr o 
Ddata 

2  10 12 

Gwerthuso   8 8 
Tasg C Dyfeisio Dulliau 3 6  9 

41 
Casglu a Chofnodi Data  12  12 
Gwneud Synnwyr o 
Ddata 

2  10 12 

Gwerthuso   8 8 
Cyfanswm  14 42 38 94 94 
 

Mapio yn erbyn pwysiad % AA1 AA2 AA3 Cyfanswm 
% 

Cyfanswm 
y Dasg 

Tasg A Rheoli Diogelwch 2.6 3.8 1.3 7.7 8 
Tasg B Dyfeisio Dulliau 1.9 3.8  5.7 

26 
Casglu a Chofnodi Data  7.7  7.7 
Gwneud Synnwyr o 
Ddata 

1.3  6.4 7.7 

Gwerthuso   5.1 5.1 
Tasg C Dyfeisio Dulliau 1.9 3.8  5.7 

26 
Casglu a Chofnodi Data  7.7  7.7 
Gwneud Synnwyr o 
Ddata 

1.3  6.4 7.7 

Gwerthuso   5.1 5.1 
Cyfanswm 
% 

 9 27 24 60 60 

 
 3.3 Ansawdd y Cyfathrebu Ysgrifenedig 
 
 Mewn cydrannau sy’n cynnwys ysgrifennu estynedig (sef pob uned) mae ymgeiswyr 

yn cael eu hasesu ar ansawdd eu cyfathrebu ysgrifenedig o fewn asesiad y gydran 
honno. 

 
Bydd cynlluniau marcio ar gyfer y cydrannau hyn yn cynnwys y meini prawf penodol 
canlynol ar gyfer asesu cyfathrebu ysgrifenedig: 
 
• darllenadwyaeth y testun; cywirdeb y sillafu, yr atalnodi a’r gramadeg; eglurder yr 

ystyr; 
 
• dewis ffurf ac arddull ysgrifennu sy’n briodol i’r pwrpas ac i gymhlethdod y 

deunydd pwnc; 
 
• trefnu’r wybodaeth yn glir ac yn gydlynol; defnyddio geirfa arbenigol pan fydd 

hynny’n briodol. 

4 DYFARNU, ADRODD AC AILSEFYLL 
 
 Caiff cymwysterau TGAU eu hadrodd ar raddfa wyth pwynt o A* i G, ac A* yw’r radd 

uchaf. Bydd cyrhaeddiad disgyblion na fyddant yn llwyddo i gyrraedd y safon isaf 
bosibl i gael gradd yn cael ei gofnodi â’r llythyren U (annosbarthedig) ac ni fyddant yn 
derbyn tystysgrif. 

 
 Mae hon yn fanyleb mewn unedau sy’n caniatáu elfen o asesu mewn camau. Mae'n 

bosibl ailsefyll unedau unwaith yn unig (gyda’r canlyniad gorau yn cyfrif) cyn 
cyfansymio ar gyfer dyfarniad y pwnc. Rhaid cymryd o leiaf 40% o’r asesiad ar 
ddiwedd y cwrs, fodd bynnag, er mwyn bodloni’r gofyniad am asesiad terfynol, a 
rhaid i’r canlyniadau o’r asesiad terfynol hwnnw gyfrannu at ddyfarniad y pwnc. Felly, 
ni all unrhyw ganlyniadau blaenorol ar gyfer yr uned(au) sy’n cael eu defnyddio i 
fodloni’r gofyniad am asesiad terfynol o 40% gyfrannu at ddyfarniad y pwnc, hyd yn 
oed os ydynt yn well na’r canlyniadau a gafwyd ar ddiwedd y cwrs. 

 
 Bydd oes canlyniadau uned yn dibynnu ar oes y fanyleb ei hun, a dim arall.  Gall 

ymgeisydd ailsefyll y cymhwyster cyfan fwy nag unwaith. 
 

Caiff canlyniadau unedau unigol eu hadrodd ar raddfa marciau unffurf (GMU) gyda’r 
cywertheddau graddau canlynol. 
 
 

GRADD UCHAFSWM A* A B C D E F G 

Uned 1  
(pwysiad 40%) 80 72 64 56 48 40 32 24 16 

Uned 2  
(pwysiad 60%) 120 108 96 84 72 60 48 36 24 

Dyfarniad y Pwnc 200 180 160 140 120 100 80 60 40 

5 GWEINYDDU’R ASESIAD DAN REOLAETH 
 

Mae rheolau ar gyfer asesiad dan reolaeth wedi'u diffinio i’r tri cham asesu: 
 

• gosod y dasg  
• gwneud y dasg  
• marcio’r dasg  

 
I bob cam mae’r awdurdodau rheoleiddio wedi nodi lefelau rheolaeth er 
mwyn sicrhau bod yr asesiadau yn ddilys ac yn ddibynadwy. 
 
Nid oes haenau i'r asesiadau dan reolaeth a’r canlyniadau sy’n gwahaniaethu. 
 
 
GOSOD Y DASG  
 
Mae lefel uchel o reolaeth wedi'i nodi ar gyfer pob tasg. 
 
Bydd CBAC yn darparu rhestr o dasgau tebyg a bydd y canolfannau yn dewis o’r 
rhestr y rhai y maent yn dymuno eu defnyddio gyda’u hymgeiswyr.  Bydd y tasgau yn 
newid bob blwyddyn. 
 
Y Tasgau 
 
Am yr asesiad dan reolaeth mae’n rhaid i’r ymgeiswyr gwblhau tair tasg: 
 
• Gweithgaredd asesu risg (Tasg A) 
 
• Dwy dasg ymarferol (Tasg B a Thasg C). 

GWNEUD Y DASG 
 
Mae lefel ganolig o reolaeth wedi'i nodi ar gyfer pob agwedd ar wahân i ddilysu 
ymchwil lle mae rheolaeth gyfyngedig. 

 
• Sicrhau Dilysrwydd 

Mae’n rhaid gwneud yr holl waith, heblaw ymchwil ar gyfer tasg, dan 
oruchwyliaeth anffurfiol.  Mae’n rhaid i bob darn o waith gael ei ddilysu gan yr 
ymgeisydd a’r athro ac mae'n rhaid iddo fod yn waith yr ymgeisydd sydd 
wedi'i enwi yn unig. 

 
Mae hawl gwneud ymchwil ar gyfer y tasgau o dan oruchwyliaeth gyfyngedig 
ond mae’n rhaid bod swm sylweddol o’r gwaith yn cael ei wneud yn ystod 
amser dosbarth dan oruchwyliaeth yr athro fel bod yr athro mewn sefyllfa i 
ddilysu’r gwaith.  Gellir gwneud rhywfaint o waith paratoi y tu allan i’r gwersi. 

 
• Rheoli Adborth 

Gall athrawon roi sylwadau ar y gwaith ymchwil sy'n cael ei wneud gan 
ymgeiswyr e.e. ar natur yr ymchwil y mae ymgeisydd wedi’i gwneud. 
Rhaid dyddio a chofnodi unrhyw gymorth sy'n cael ei roi i ymgeisydd. Rhaid 
nodi’n glir union natur y cyngor. Weithiau, ychydig iawn o gyngor sy'n cael ei 
gynnig i roi'r ymgeiswyr ar y trywydd cywir; mewn achosion eraill, mae cyngor 
manwl a bydd angen ei gadw mewn cof wrth wneud yr asesiad terfynol. 
 

• Rheoli Amser 
Mae cyfanswm yr amser sydd wedi'i benderfynu ar gyfer cwblhau pob tasg yn 
cael ei nodi o fewn pob tasg sy'n cael ei chyhoeddi.  Mae'n bosibl rhoi amser 
ychwanegol i ymgeiswyr sydd ag anawsterau dysgu penodol yn ôl y diffiniad 
yn y ddogfen Trefniadau Mynediad, Addasiadau Rhesymol ac Ystyriaeth 
Arbennig – Cymwysterau Cyffredinol a Galwedigaethol. 
 
Tasg A 

 Ymchwil.  Argymhellir cyfyngu’r cyfnod cyfan sydd ar gael i ddwy sesiwn 50 
munud o hyd, y mae modd defnyddio un ohonyn nhw i ymchwilio i’r peryglon. 
 

 Tasg B 
 Dylai’r gwaith ymarferol gymryd oddeutu 1.5 awr a dylid cwblhau’r dehongli 

dadansoddi a gwerthuso mewn 2 awr. 
 

 Tasg C 
 Dylai’r gwaith ymarferol gymryd oddeutu 1.5 awr a dylid cwblhau’r dehongli, 

dadansoddi a gwerthuso mewn 2 awr. 
 

• Rheoli Cydweithio 
Mae’n rhaid i ymgeiswyr gwblhau pob gwaith yn annibynnol oni bai bod 
caniatâd cydweithio mewn tasg benodol.  Lle mae angen cydweithio i 
gwblhau tasg, bydd yn rhaid adnabod cyfraniad pob unigolyn yn glir a bydd yn 
rhaid i ymgeiswyr roi eu hymatebion unigol eu hunain. 
 

• Rheoli Adnoddau 
Mae’r adnoddau sydd ar gael i ymgeiswyr yn dibynnu ar beth sydd ar gael i’r 
ganolfan.  Mae'n bosibl gwneud addasiadau rhesymol i’r ymarferion a/neu 
dulliau yn ôl cyfyngiadau’r adnoddau sydd ar gael yn y ganolfan.  Gellir 
gwneud addasiadau rhesymol i’r adnoddau sydd ar gael ar gyfer ymgeiswyr y 
mae arnynt angen offer arbennig (e.e. ar gyfer anabledd).  Dylai canolfannau 
gysylltu â CBAC os oes amheuaeth neu bryder ynghylch yr addasiadau sydd 
angen eu gwneud a’r effaith a gaiff hyn ar degwch yr asesiad. 

MARCIO’R DASG 
 
Tasg A 
 
Dylid asesu rheoli diogelwch yng ngwaith pob ymgeisydd. 
 
Tasg B ac C 
 
Dylid asesu gwaith pob ymgeisydd ym mhob un o’r meysydd canlynol: 
 
 Casglu a Chofnodi Data 
 Gwneud Synnwyr o Ddata 
 Gwerthuso 
 Dyfeisio Dulliau 

 
Mae angen ystyried y pwyntiau canlynol wrth asesu ymgeiswyr: 
 
1. Bandiau hierarchaidd yw’r rhain, fodd bynnag, dylid defnyddio’r dull “ffit orau” 

h.y. mae’n bosibl gwneud iawn am ddiffygion ar un lefel os yw’n amlwg bod yr 
ymgeisydd yn cwrdd â gofynion ychwanegol y lefel uwch. 

 
2. Gofynnir i ganolfannau anodi gwaith er mwyn dangos pa lefel a gyflawnwyd 

ym mhob maes a’r safle o fewn y lefel honno. 
 
3. Dylid nodi marciau pob maes ar y tabl ar y daflen glawr asesiad dan reolaeth 

a dylid llofnodi a dyddio’r datganiadau gan yr ymgeisydd a’r athro/darlithydd. 
 
4. Mae angen cyflwyno un marc am bob asesiad. 
 
Hybysir canolfannau o ddyddiadau cyflwyno’r samplau a dogfennaeth yr asesiad dan 
reolaeth yn y ddogfen Amserlenni Arholiadau a gyhoeddir. 
 
Mae lefel ganolig o reolaeth wedi'i nodi ar gyfer marcio. 
 
• Mae athrawon yn marcio’r asesiad dan reolaeth gan ddefnyddio meini prawf 

wedi'u darparu gan CBAC. 
• Bydd CBAC yn safoni’r marc yn allanol gan ddefnyddio hapsampl, yn unol â 

gofynion y Cod Ymarfer.  
• Bydd y canolfannau yn cael eu hysbysu o’r dyddiadau ar gyfer cyflwyno’r 

sampl a’r ddogfennaeth ar gyfer yr asesiad dan reolaeth yn Amserlen yr 
Arholiadau sydd wedi'i chyhoeddi. 

 
Dilysu Asesiadau dan reolaeth 
 
Mae gofyn i ymgeiswyr lofnodi mai eu gwaith hwy’n unig yw’r gwaith sy’n cael ei 
gyflwyno ac mae gofyn i athrawon/aseswyr gadarnhau mai gwaith yr ymgeisydd dan 
sylw yn unig yw’r gwaith wedi'i asesu a’i fod wedi’i wneud o dan yr amodau 
angenrheidiol. Bydd CBAC yn darparu copi o’r ffurflen ddilysu, sy’n ffurfio rhan o’r 
ddalen glawr ar gyfer gwaith pob ymgeisydd. Mae’n bwysig nodi bod gofyn i bob 
ymgeisydd lofnodi’r ffurflen hon, ac nid yn unig y rheiny y mae eu gwaith yn ffurfio 
rhan o’r sampl sydd i'w chyflwyno i’r safonwr. Os bydd ymddygiad annheg yn cael ei 
ddarganfod cyn i’r ymgeisydd lofnodi’r datganiad dilysu, nid oes angen hysbysu 
CBAC ond rhaid ymdrin â hyn yn unol â threfniadau mewnol y ganolfan. 
Cyn ymgymryd ag unrhyw waith ar gyfer yr Asesiad dan Reolaeth, rhaid tynnu sylw’r 
ymgeiswyr at yr Hysbysiad i Ymgeiswyr perthnasol gan y CGC. Mae hwn ar gael ar 
wefan y CGC (www.jcq.org.uk) yn Saesneg ac yn Gymraeg ar wefan CBAC 
(www.cbac.co.uk)  ac mae wedi’i gynnwys yn Cyfarwyddiadau ar Gynnal Asesiadau 
dan Reolaeth.  

 

http://www.jcq.org.uk/
http://www.cbac.co.uk/


TGAU mewn GWYDDONIAETH GYMHWYSOL YCHWANEGOL 48 

Anodi Asesiad dan Reolaeth 
 
Dylai hyn gael ei wneud trwy anodi tasgau asesiad dan reolaeth yr ymgeiswyr, h.y. ar 
ymyl y dudalen neu yn y testun.  Dylai anodiadau fod yn fyr ac i bwrpas.  Mae gofyn 
tynnu sylw at fannau ble mae ymgeiswyr yn darparu tystiolaeth eu bod wedi cyrraedd 
lefel benodol o berfformiad mewn perthynas â’r nodau asesu neu ble mae gwallau clir 
(e.e. gwallau o ran ffeithiau, dehongliad, diffiniad a theori) a ble mae’r gwaith yn 
amherthnasol.  Pwrpas anodiadau yw helpu’r safonwr i ddeall yn llawnach sut y 
cafodd yr athro y marc a ddyfarnodd i’r ymgeisydd. 
 
Safoni Mewnol ar gyfer yr Asesiad dan Reolaeth 
 
Mae’n rhaid i ganolfannau sicrhau bod y gwaith yn cael ei safoni yn ofalus lle mae 
mwy nag un athro yn gyfrifol am farcio’r asesiad dan reolaeth.  Mae hyn yn 
angenrheidiol i sicrhau unffurfiaeth safonau o fewn canolfan.  Pan fydd angen safoni 
mewnol dylai’r athro sy’n derbyn y prif gyfrifoldeb am y broses hon ddarparu 
amlinelliad ysgrifenedig o’r trefniadau sydd wedi'u defnyddio ar gyfer y safonwr 
allanol. 
 
Safoni allanol 
 
Safoni allanol yw’r broses o archwilio’r marciau sydd wedi'u rhoi gan y ganolfan am 
fanwl gywirdeb a chysondeb. Caiff hyn ei wneud trwy i safonwr sydd wedi'i benodi 
gan CBAC wirio sampl o waith o’r ganolfan. Bydd llawlyfr asesu mewnol ar gael gan 
CBAC bob blwyddyn sy’n cynnwys gwybodaeth am ddewis sampl ar gyfer safoni 
allanol a’r dyddiadau ar gyfer cyflwyno gwaith. 
 
Dylai canolfannau anfon y dogfennau canlynol hefyd at y safonwr sydd wedi'i benodi 
ar eu cyfer: 
 

 unrhyw ffurflenni gweinyddol perthnasol 
 

 copïau o unrhyw ddehongliadau manwl o’r cynlluniau marcio sydd wedi'u 
defnyddio, yn enwedig os oes cyd-destun wedi'i osod ar gyfer y gwaith 

 

 unrhyw wybodaeth bellach a allai helpu’r safonwr wrth ddehongli’r gwaith neu ei 
farcio.  

6 DISGRIFIADAU O’R GRADDAU 
 

Mae disgrifiadau graddau yn cael eu darparu er mwyn rhoi syniad cyffredinol o’r 
safonau cyrhaeddiad sy’n debygol o fod wedi’u dangos gan ymgeiswyr y dyfarnwyd 
graddau penodol iddynt. Rhaid dehongli’r disgrifiadau mewn perthynas â’r cynnwys 
sy'n cael ei nodi yn y fanyleb; nid ydynt wedi'u bwriadu i ddiffinio’r cynnwys hwnnw. 
Yn ymarferol, bydd y radd sy'n cael ei dyfarnu yn dibynnu i ba raddau y llwyddodd yr 
ymgeisydd i gwrdd â’r nodau asesu yn gyffredinol. Gall diffygion mewn rhai 
agweddau ar yr arholiad gael eu cydbwyso gan berfformiadau gwell mewn agweddau 
eraill. 
 
Gradd F 
 
Mae ymgeiswyr yn galw i gof a chyfathrebu gwybodaeth a dealltwriaeth gyfyngedig o 
effeithiau a risgiau datblygiadau gwyddonol a’u cymwysiadau ar gymdeithas, 
diwydiant, yr economi a’r amgylchedd.  Maen nhw’n adnabod cydberthnasau syml 
rhwng gwyddoniaeth a’r gymdeithas.  Mae ganddynt ddealltwriaeth gyfyngedig o sut 
mae cymwysiadau a thechnolegau a thechnegau gwyddonol yn newid dros amser.  
Defnyddiant amrywiaeth gyfyngedig o dermau technegol. 
 
Maen nhw’n cymhwyso sgiliau priodol, gan gynnwys sgiliau cyfathrebu, sgiliau 
mathemategol a sgiliau technolegol, gwybodaeth a dealltwriaeth mewn amrywiaeth 
gyfyngedig o gyd-destunau ymarferol a chyd-destunau eraill.  Maen nhw’n defnyddio 
gwybodaeth a syniadau cyfyngedig mewn gwahanol gyd-destunau ymarferol.  
Gwelant gysylltiadau syml rhwng tystiolaeth ac esboniadau.  Dilynant gyfarwyddiadau 
i ymchwilio cwestiynau gwyddonol, gan ddefnyddio amrywiaeth gyfyngedig o sgiliau a 
thechnegau.  Maen nhw’n adnabod amrywiaeth gyfyng o risgiau ac yn gweithio’n 
ddiogel. Bydd yr ymgeiswyr yn dehongli ac yn gwerthuso peth data a gwybodaeth 
feintiol ac ansoddol o amrywiaeth gyfyngedig o ffynonellau.  Gallant ddod i 
gasgliadau elfennol ar ôl casglu tystiolaeth gyfyngedig.  
 
Gradd C 
 
Mae ymgeiswyr yn galw i gof, dewis a chyfathrebu gwybodaeth a dealltwriaeth 
gadarn o effeithiau a risgiau datblygiadau gwyddonol a’u cymwysiadau ar 
gymdeithas, diwydiant, yr economi a’r amgylchedd.  Maent yn disgrifio, gan roi 
rhesymau, sut mae cymwysiadau, technolegau a thechnegau gwyddonol yn newid 
dros amser.  Maent yn defnyddio terminoleg a chonfensiynau, symbolau a 
thechnegau gwyddonol, technegol a mathemategol yn briodol. 
 
Maen nhw’n cymhwyso sgiliau priodol, gan gynnwys sgiliau cyfathrebu, sgiliau 
mathemategol a sgiliau technolegol, gwybodaeth a dealltwriaeth mewn amrywiaeth o 
gyd-destunau ymarferol a chyd-destunau eraill.  Defnyddiant fodelau a syniadau 
gwyddonol i roi esboniadau syml ar gymwysiadau gwyddonol.  Maent yn cynllunio a 
defnyddio dulliau priodol ac yn cymhwyso amrywiaeth o sgiliau i ateb cwestiynau 
gwyddonol a phroblemau ymarferol.  Maent yn dilyn dulliau gweithredu, gan adnabod 
a rheoli risg, i weithio’n ddiogel a hyfedr. 
 
Mae ymgeiswyr yn dadansoddi, dehongli ac yn gwerthuso amrywiaeth o ddata a 
gwybodaeth feintiol ac ansoddol.  Deallant gyfyngiadau tystiolaeth ac maen nhw’n 
gwneud rhywfaint o werthuso ac yn cyflwyno rhesymau dros eu dadleuon.  Maen 
nhw’n dod i gasgliadau sy’n gyson â’u tystiolaeth. 

Gradd A 
 

Mae ymgeiswyr yn galw i gof, dewis a chyfathrebu gwybodaeth gywir a dealltwriaeth 
fanwl o wyddoniaeth a’i chymwysiadau ac effeithiau a risgiau datblygiadau 
gwyddonol ar gymdeithas, diwydiant, yr economi a’r amgylchedd.  Dangosant 
ddealltwriaeth glir o pam a sut mae cymwysiadau, technolegau a thechnegau 
gwyddonol yn newid dros amser a’r angen i’w rheoleiddio a’u monitro.  Defnyddiant 
derminoleg a chonfensiynau yn briodol a chyson. 
 
Maen nhw’n cymhwyso sgiliau priodol, gan gynnwys sgiliau cyfathrebu, sgiliau 
mathemategol a sgiliau technolegol, gwybodaeth a dealltwriaeth yn effeithiol mewn 
amrywiaeth eang o gyd-destunau ymarferol ac er mwyn esbonio cymwysiadau 
gwyddoniaeth.  Maen nhw’n cymhwyso dealltwriaeth gynhwysfawr o ddulliau 
ymarferol, prosesau a phrotocolau i gynllunio a chyfiawnhau amrywiaeth o ddulliau 
priodol i ddatrys problemau ymarferol.  Maen nhw’n cymhwyso sgiliau, gan gynnwys 
sgiliau mathemategol, technegol ac arsylwi, gwybodaeth a dealltwriaeth briodol 
mewn amrywiaeth eang o gyd-destunau ymarferol.  Dilynant ddulliau gweithredu a 
phrotocolau yn gyson, gan werthuso a rheoli risg a gweithio’n fanwl gywir a diogel. 
 
Mae ymgeiswyr yn dadansoddi a dehongli’n feirniadol ystod eang o ddata a 
gwybodaeth feintiol ac ansoddol.  Maen nhw’n myfyrio ar gyfyngiadau’r dulliau, y 
dulliau gweithredu a’r protocolau sydd wedi'u defnyddio ganddynt a’r data sydd 
wedi'u casglu ganddynt ac yn gwerthuso gwybodaeth yn drefnus i ddatblygu 
adroddiadau a chanfyddiadau.  Maen nhw’n llunio barn resymegol sy’n gyson â’r 
dystiolaeth i ddod i gasgliadau sydd wedi’u profi. 

7 Y CWRICWLWM EHANGACH 
 
 Sgiliau Allweddol a Sgiliau Hanfodol Cymru 
 
 Bydd TGAU Gwyddoniaeth Gymhwysol Ychwanegol yn darparu amrywiaeth o gyfleoedd i 

ddatblygu’r sgiliau hyn. Mae'n bosibl datblygu’r sgiliau allweddol/ hanfodol canlynol trwy 
gyfrwng y fanyleb hon ar lefelau 1 a 2: 

 
 Cymhwyso Rhif 
 Cyfathrebu 
 Datrys Problemau 
 Technoleg Gwybodaeth a Chyfathrebu 
 Gweithio gydag Eraill 
 Gwella Eich Dysgu a’ch Perfformiad Eich Hun 

 
 Mae cyfleoedd yn cael eu darparu i olrhain datblygiad y sgiliau hyn yn erbyn gofynion 

tystiolaeth ar gyfer sgiliau allweddol/hanfodol ar lefel 2 yn yr ‘Enghreifftio Sgiliau Allweddol/ 
Sgiliau Hanfodol Cymru ar gyfer Gwyddoniaeth Gymhwysol Ychwanegol’, sydd ar gael ar 
wefan CBAC. 

 
Cyfleoedd i ddefnyddio technoleg 

 
Mae angen i ymgeiswyr allu defnyddio technoleg yn effeithiol ac yn hyderus er mwyn symud 
ymlaen i astudio gwyddoniaeth ar lefel uwch.  Mae’r fanyleb hon yn galluogi ymgeiswyr i 
ddatblygu sgiliau TGCh mewn amrywiaeth eang o wahanol gyd-destunau. 
 
Mae cyfleoedd ar gyfer TGCh yn cynnwys: 
 
 casglu gwybodaeth o’r rhyngrwyd a CD-ROM 
 casglu data trwy ddefnyddio synwyryddion sy’n gysylltiedig â chofnodyddion data neu’n 

uniongyrchol â chyfrifiaduron 
 defnyddio clipiau fideo i ddangos dulliau safonol yn y gweithle a chymwysiadau 

gwyddoniaeth yn y gwaith 
 defnyddio taenlenni a meddalwedd arall i brosesu data 
 defnyddio animeiddiadau ac efelychiadau i ddelweddu syniadau gwyddonol 
 defnyddio meddalwedd i gyflwyno syniadau a gwybodaeth ar bapur ac ar sgrin. 

Materion Ysbrydol, Moesol, Moesegol, Cymdeithasol a Diwylliannol 
 
 Mae'r fanyleb yn rhoi fframwaith ac mae ynddi gynnwys penodol lle y gall cyrsiau unigol fynd i'r 

afael â materion ysbrydol, moesol, moesegol, cymdeithasol a diwylliannol. Mae'n anelu at 
gynnig ysgogiad i'r disgyblion er mwyn iddynt ddod i ddeall pa mor ddefnyddiol yw'r dull 
gwyddonol a beth yw ei gyfyngiadau, a sylweddoli sut mae'n bosibl ei ddefnyddio mewn bywyd 
bob dydd. Felly mae edrych ar faterion gwyddonol a chyfoes yn rhan annatod o'r cwrs. Mae 
enghreifftiau i’w gweld yn y tabl canlynol. 

 
 

Mater Cyfleoedd i addysgu’r materion yn ystod y cwrs 
Goblygiadau moesegol 
syniadau gwyddonol dethol 

3.2.14 deall bod y cnewyllyn ym mhob cell yn cynnwys 
DNA.  Gellir defnyddio dadansoddiad trwy ‘broffilio genetig’ 
i ddangos y tebygrwydd rhwng dau sampl o DNA, er 
enghraifft mewn achosion troseddol a thadolaeth. 
3.3.16 trafod y materion moesegol sy’n codi o gadw 
gwybodaeth bersonol ar gronfeydd data e.e. data DNA ar 
gronfa ddata yr heddlu neu ar gronfa ddata feddygol. 
4.2.11 trafod manteision ac anfanteision bridio detholus a 
defnyddio GM yn y diwydiant bwyd. 

Ffactorau sy’n berthnasol i 
weithio gydag eraill 

Uned 2: 1.1  Rheoli Diogelwch.   
 

Materion sy’n effeithio ar 
unigolion neu gymdeithas 

1.4.5 esbonio pam mae angen cofnodi gwybodaeth 
feddygol bersonol neu wybodaeth am ffitrwydd unigolyn, ei 
chadw a sicrhau ei bod ar gael i bobl eraill yn nhîm yr 
ymarferwyr iechyd neu ffitrwydd.  Dangos ymwybyddiaeth 
o oblygiadau moesegol cofnodi gwybodaeth. 
2.2.14 esbonio sut mae defnyddiau yn cael eu dewis ar 
gyfer swyddogaeth arbennig a pham mae hyn wedi newid 
dros amser.  Dylai’r esboniad pam y dewisir defnydd fod yn 
nhermau priodweddau’r defnyddiau sydd ar gael, eu cost, 
eu heffaith ar yr amgylchedd a’u gwydnwch a’u 
cynaliadwyedd. 
4.2.9 trafod manteision ac anfanteision ffermio organig a 
ffermio dwys (ansawdd bwyd, cost, lles anifeiliaid, cynnyrch 
cnydau, yr effaith ar yr amgylchedd, barn ac 
ymwybyddiaeth y cyhoedd). 
4.2.13 deall beth yw ystyr bioamrywiaeth, sef yr 
amrywiaeth neu’r nifer o wahanol rywogaethau mewn 
ardal, a pham mae’n bwysig. 
4.2.15  trafod effaith bosibl halogi cynhyrchion bwyd â 
bacteria (e.e. gan fannau paratoi bwyd masnachol). 

 
 Dinasyddiaeth 
 

Mae cymwysiadau a goblygiadau gwyddoniaeth yn y gymdeithas, sy’n rhan annatod o’r 
manylebau gwyddoniaeth, yn annog ymgeiswyr i ddatblygu agwedd gyfrifol at ddinasyddiaeth.  
Mae dealltwriaeth yn cael ei meithrin bod gan unigolion gydgyfrifoldeb mewn perthynas â 
gwahanol faterion moesegol sy'n cael eu cynnwys yn y manylebau fel cynhyrchu bwyd a chadw 
gwybodaeth DNA ar gronfeydd data cenedlaethol. 

 Materion amgylcheddol 
 
 Mae CBAC wedi ystyried y materion pwysig canlynol wrth baratoi’r fanyleb hon.  Mae’n rhoi 

cyfleoedd felly i ddatblygu ymwybyddiaeth o faterion amgylcheddol a materion dadleuol.  Mae 
nifer o gyfleoedd i gysylltu â materion amgylcheddol yn y fanyleb hon, yn enwedig mewn 
perthynas â chynhyrchu bwyd (Bwyd a Gwyddoniaeth) a hefyd wrth drafod Canfod trwy 
Wyddoniaeth, lle y gellir archwilio’r math o waith a wneir gan Asiantaeth yr Amgylchedd, er 
enghraifft. 

 
 Ystyriaethau Iechyd a Diogelwch 
 

Dan ddeddfwriaeth y DU, y cyflogwr sy’n gyfrifol am iechyd a diogelwch.  Yn achos y rhan fwyaf 
o’r canolfannau sy’n cofrestru ymgeiswyr ar gyfer arholiadau TGAU, mae’n debyg mai’r 
Awdurdod Addysg Lleol neu’r Corff Llywodraethu sy’n gyfrifol.  Mae cyfrifoldeb ar bob 
gweithiwr, gan gynnwys athrawon, i gydweithredu â’i gyflogwr ar faterion iechyd a diogelwch.  
Mae nifer o reoliadau (yn bennaf Rheoliadau Rheoli Iechyd a Diogelwch yn y Gwaith 1999 a 
Rheoliadau Rheoli Sylweddau Peryglus i Iechyd 2002 (wedi'u diwygio)) sy’n mynnu bod 
asesiad risg yn cael ei gwblhau cyn dechrau ar weithdrefn neu weithgaredd peryglus sy’n 
defnyddio microorganebau neu gemegion peryglus.  Mae’r gofyniad i gynnal asesiadau risg yn 
cynnwys gwaith maes yn ogystal â gwaith labordy. 
 
Pan fydd ymgeiswyr yn cynllunio eu gwaith ymchwiliol eu hunain mae dyletswydd ar yr athro i 
wirio’r cynlluniau cyn i’r gwaith ymarferol ddechrau a monitro’r gweithgaredd wrth iddo fynd yn 
ei flaen. 

 
 Y Dimensiwn Ewropeaidd 
 

Mae'r agwedd a gafodd ei mabwysiadu wrth greu'r fanyleb yn hwyluso sefydlu cysylltiadau â 
meysydd astudio eraill, yn enwedig y rhai sy'n cynnwys dealltwriaeth economaidd a 
diwydiannol ac addysg amgylcheddol ac iechyd. Mae'n bosibl ei defnyddio hefyd i enghreifftio'r 
dimensiwn Ewropeaidd ac mae angen ystyried y materion sy’n codi yn sgil gwahanol 
safbwyntiau.   

 
 Enghreifftiau o hyn yw'r gwahanol adrannau sy'n ymwneud â'r angen am gydweithrediad 

rhyngwladol, er enghraifft er mwyn cael deddfwriaeth effeithiol yn rheoli iechyd a diogelwch a 
rheoleiddio cynhyrchu bwyd ac ansawdd bwyd. 

Atodiad 1 
 
Gofynion Mathemategol 
 
Yn unol â gofynion y rheolyddion, mae’r fanyleb hon yn rhoi cyfle i ddysgwyr ddatblygu eu sgiliau 
mathemategol mewn cyd-destunau gwyddonol.  Bydd y deunyddiau asesu yn cynnwys cyfleoedd i 
ymgeiswyr ddangos gwybodaeth wyddonol gan ddefnyddio sgiliau mathemategol priodol.   
 
Mae’r rheolyddion wedi adnabod y meysydd mathemategol canlynol fel rhai sy’n codi yn naturiol o’r 
cynnwys gwyddonol yn y meini prawf pwnc ac felly mae disgwyl i ymgeiswyr eu medru.  
 
Dylai ymgeiswyr ar yr haen sylfaenol a’r haen uwch allu: 

 
 deall nifer, maint a graddfa a’r berthynas feintiol rhwng unedau 
 deall pryd a sut i ddefnyddio amcangyfrifon 
 cyflawni cyfrifiadau sy’n cynnwys +, - , x, ÷, ar eu pennau eu hunain neu mewn cyfuniad, 

degolion, ffracsiynau, canrannau a phwerau â chyfanrif positif,  
 rhoi atebion i gyfrifiadau i nifer priodol o ffigurau ystyrlon  
 deall a defnyddio’r symbolau =, <, >, ~ 
 deall a defnyddio cyfrannedd union a chymarebau syml 
 cyfrifo cymedrau rhifyddol 
 deall a defnyddio mesurau cyffredin a mesurau cyfansawdd syml fel buanedd 
 plotio a llunio graffiau (graffiau llinell, siartiau bar, siartiau cylch, graffiau gwasgariad, 

histogramau) a dewis graddfeydd priodol ar gyfer yr echelinau 
 amnewid gwerthoedd rhifiadol i fformiwlâu a hafaliadau syml gan ddefnyddio unedau priodol 
 trosi gwybodaeth rhwng ffurfiau graffigol a rhifol  
 echdynnu gwybodaeth o siartiau, graffiau a thablau a’i dehongli 
 deall y syniad o debygolrwydd 
 cyfrifo arwynebedd, perimedrau a chyfeintiau siapiau syml 

 
Yn ogystal, dylai ymgeiswyr haen uwch allu 
 

 dehongli, trefnu a chyfrifo gan ddefnyddio rhifau a ysgrifennir mewn ffurf safonol 
 cyflawni cyfrifiadau sy’n cynnwys pwerau negatif (-1 yn unig ar gyfer cyfraddau) 
 newid testun hafaliad 
 deall a defnyddio cyfrannedd wrthdro 
 deall a defnyddio canraddau a degraddau 

 
Caiff ymgeiswyr ddefnyddio cyfrifiannell ym mhob asesiad. 

Atodiad 2 
 
Llinellau Ffit Orau 
 
Os oes perthynas ddi-dor rhwng y ddau newidyn sy’n cael eu plotio ar graff, dylid tynnu llinell ffit orau 
yn cysylltu'r pwyntiau neu'n gyfagos.  Gall y llinell ffit orau fod yn syth neu’n grwm ac, mewn gwaith ar 
lefel uwch, mae'n bosibl ei defnyddio i ddiddwytho perthynas fathemategol rhwng y newidynnau. 
 
Mewn llawer o ddata gwyddonol, yn enwedig data biolegol nid oes perthynas ddi-dor fel hyn.  Os felly, 
mae gofyn tynnu cyfres o linellau syth i gysylltu pwyntiau olynol. Nid yw'n bosibl dangos y gwerthoedd 
rhwng y pwyntiau ar y graff ac nid oes modd eu diddwytho o'r darlleniadau. Dim ond os oes rheswm da 
dros gredu y byddai'r gwerthoedd rhyngol yn syrthio ar gromlin y dylai cromlin lefn gael ei thynnu. Mae 
cysylltu pwyntiau gyda llinellau syth yn nodi bod y pwyntiau rhwng y pwyntiau sydd wedi'u cofnodi yn 
anhysbys ac, yn ogystal, mae sut y maent yn amrywio rhwng y pwyntiau sydd wedi'u cofnodi yn 
anhysbys. 
 
Mewn rhai disgyblaethau 'llinell ffit orau' yw'r arfer cyffredin ac nid yw'r posibilrwydd o dynnu llinell syth 
i gysylltu pwyntiau yn cael ei ystyried. Felly mae angen bod yn ymwybodol o'r gofynion arbennig ar 
gyfer cyflwyno data biolegol a'r angen am eglurhad priodol i alluogi ymgeiswyr i ddeall pam mae'r 
gwahaniaeth yn digwydd. 

Atodiad 3 
 
Geiriau ac Ymadroddion Gorchymyn 
 
Isod mae rhestr o'r geiriau a'r ymadroddion gorchymyn sy'n cael eu defnyddio mewn papurau arholiad. 
 
Cyfrifwch/gweithiwch allan … Mae'n awgrymu bod yn rhaid i'r ymgeisydd gynhyrchu 

ateb rhifiadol. 

Cymharwch …  Mae'n awgrymu bod angen i'r ymgeisydd ddisgrifio beth 
sy'n debyg a/neu yn wahanol mewn deunyddiau a geir o 
gynnwys y fanyleb neu mewn setiau o ddata sy'n cael eu 
darparu. 

Cwblhewch … Mae'n awgrymu bod angen i'r ymgeisydd roi'r ateb mewn 
llefydd gwag sy'n cael eu darparu mewn diagram, tabl 
ayb. 

Disgrifiwch … Mae'n awgrymu bod yn rhaid i'r ymgeisydd nodi mewn 
geiriau, neu ar ffurf diagramau, bwyntiau pwysig y testun. 

Lluniwch siart bar … Mae'n awgrymu: 
 
• gyda graff lle mae labeli a graddfeydd ar yr echelinau 

bod angen i'r ymgeisydd blotio cyfres o werthoedd fel 
barrau; 

 
• gyda graff lle mae labeli ond nid graddfeydd ar yr 

echelinau bod angen i'r ymgeisydd ychwanegu 
graddfeydd a phlotio cyfres o werthoedd fel barrau. 

Lluniwch graff … Mae'n awgrymu: 
 
• gyda graff lle mae labeli a graddfeydd ar yr echelinau 

bod angen i'r ymgeisydd blotio cyfres o werthoedd fel 
pwyntiau ac wedyn llunio llinell briodol; 

 
• gyda graff lle mae labeli ond nid graddfeydd ar yr 

echelinau bod angen i'r ymgeisydd ychwanegu 
graddfeydd, plotio cyfres o werthoedd fel pwyntiau ac 
wedyn llunio llinell briodol. 

Eglurwch sut/pam … Mae'n awgrymu bod yn rhaid i'r ymgeisydd alw theori i 
gof ac yna cymhwyso rhesymeg iddi. 
(Ni ddefnyddir yr ymadrodd gorchymyn hwn os yw'r ateb 
yn gofyn am ddim byd mwy na rhestr o resymau.) 

Rhowch reswm/sut/pam … Mae'n awgrymu bod angen rheswm sy'n cymhwyso 
gwybodaeth wyddonol. 

Rhowch/enwch/nodwch/ 
ysgrifennwch … 

Mae'n awgrymu bod angen ateb cryno heb dystiolaeth 
i'w gefnogi. 

Rhestrwch … Mae'n awgrymu bod angen cyfres o atebion cryno, y naill 
ateb yn cael ei ysgrifennu ar ôl y llall. 

Rhagfynegwch … Mae'n awgrymu bod angen ateb ystyriol heb ei gefnogi 
gan dystiolaeth, a bod yr ateb yn seiliedig ar gysylltiadau 
rhesymegol sy'n cael eu gwneud gan yr ymgeisydd 
rhwng gwahanol ddarnau o wybodaeth. 

Brasluniwch graff … Mae'n awgrymu bod angen i'r ymgeisydd dynnu llinell ar 
grid gan nodi tuedd neu batrwm heb fod angen plotio 
cyfres o bwyntiau gyntaf. 

Awgrymwch … Mae'n awgrymu nad oes un ateb unigryw a bod disgwyl 
i'r ymgeiswyr seilio eu hateb ar wybodaeth wyddonol 
a/neu egwyddorion gwyddonol. 

Defnyddiwch y wybodaeth … Mae'n awgrymu bod yn rhaid seilio'r ateb ar wybodaeth 
sy'n cael ei rhoi o fewn cyd-destun y cwestiwn. 

Defnyddiwch eich 
dealltwriaeth/syniadau am … i 
… 

Mae'n awgrymu'r cysyniad y dylai'r ateb gael ei lunio o'i 
gwmpas. 

Beth mae ..... yn ei olygu Mae'n awgrymu bod gofyn rhoi diffiniad, ynghyd â 
sylwadau perthnasol ar arwyddocâd neu gyd-destun y 
cwestiwn. 

